
I.
Baginda keizer di kraten aneegrqhkeh Tjaij Kioe,
Ong Siotjia di kebon menjoembang :
orang melarat,

Semasa baginda keizer Tong Soan Tjong
doedoek betachta, keadain dalem negri be-
rada di poentjaknja segala kemakmoeran,
hingga boleh dikata : Laoetan tenang, soengi
poen bening ; negri-negri taloekan dari am-
pat pendjoeroe senantiasa menoendoek de-
ngen keridlahan, tiada perna mealpaken per-
diandjian atawa terbitken onar.

Baginda Sean Tjeng biarpoen bener tjoe-
koep tjakep, tjerdik dan berati - ati - dalem
sesoeatoe poetoesan, begitoe djoega haroes
diakoeh sampe radjin dan giat mendjalanken
kendali pemerentahan, tetapi kerna dapet
dipengaroehi oleh berbagi-bagi obrolan manis
dan boedjoekan meresep dari sekean orang
pertapaan tetiron atawa poedjonggo - pee-
djonggo palsoe, baginda djadi dojan rake
dan goenaken roepa-roepa Kim Tan (pil

moedjidjad), maka pelahan-pelahan baginda
traceroeng djato tenggelem di antara gloem-
bangnja pertjintadn dan pemabokan.

Setiap hari mentjari plezieran dan kesene-
ngan di bawahnja segala tetaboean dan nja-
njian jang merdoe, serta dikeroeboengin oleh
sekean banjak nona-nona tjantik. Hal mana,
menjebabken bagmda agaknja seperti telah

‘meloepaken itoe sceal menetepken poetra- |

makota ; sampe di satoe waktoe, japoenja

Sin Siang, Leng Ho Siauw, soeda persem~ |

bahken voorstel, agar soepaja baginda sigra

mengambil poetoesan aken mengangkat poe-

tra-makota (Thaij Tjoe).

Soeal ini mendadak timboelken kenangan
dalem hatinja sribaginda, seroepa kenangan
. jang ternjata sanget mengharoeken, “hingga
/ baginda sampe mendengerken soeara elahan

napas jang pelahan, dengen sekalian mantri

tiada ada satoe djeega jang bisa mengarti
apa sebabnja.

Kiranja Soan Tjong sama sekali ada mem-
poenjai tiga orang poetra, jang besar ber-
nama Lie Oen, kadoea Lie Kwi, sedeng
jang katiga ada bernama Lie Tiji.

Itoe poetra pertama terlahir oleh selirnja

- baginda, Goei Sie. Siapa, sewaktoe dilahir-
‘ken, sinaran mera tertampak penoe menjo-

rotin seloeroeh kamar, baoean wangi jang
loear biasa tersebar seantero astana.
Koetika mana, baginda Scan Tjong masi
belon naek di tachta keradjaian, melaenken
berada pada kedoedoekan sebagi Heng Thaij
Siok (pamannja keizer). Kapan baginda soeda
berdoedoek di singgasana, sigra djoega anoe-
grahken Goei Sie dengen gelaran Kwi Djin,
sedeng ada niatan hendak angkat Lie Oen
mendjadi Thaij Tjoe; tapi samentara itoe,
ada See Kiong (permisceri kadoea) jaitoe
The Hoei, jang taro sirik hati atawa dengki
aken keberoentoengannja sang selir, lantas
madjoeken asoetan di hadepan baginda de-
ngen membilang, bahoea kendati bakal poe-
tra-makota ada mempoenjai roman jang moe-
lia 2tawa pembawaan jang agoeng, tetapi
iapoenja iboe ada prempoean jang amat le-
2h serta berpenjakitan, berwatek seperti
ebanjakan prempoean dari deradjat jang
enda, tiada poenja redjeki bakal bisa me-
nenitta kedoedoekan Thaij Houw (iboesoeri).
ari itoe, ia madjoeken nasehat, ada baek
seka'i kapan baginda meniroe itoe kedjadian
cari hikajat koeno, jaitoe halnja Hoe Leng
bzi Tjoe dari djeman Han Tiauw. Dengen
 begizoe, Thaij Tjoe nanti pasti perlakoeken
Hong Houw sebagi iboe sendiri.

Perbilangan begini, terang sekali meloeloe
ada asoetan-asoetan jang tiada beralesan,
tapi tiada disangka selagi mabok baginda
soeda pertjaja dan menoeroet betoel itoe
voorstel, sigra djoega setjara ngawoer me-
ngeloearken soeatoe firman; dengen apa
idoep-ideep Goei Sie dipaksa melakoeken
pemboenoean  diri sendiri.

Itoe waktge, ada Thaij Kam, To Tiong,
setelah menampak ini kedjadian, lantas sadja
mengendong pada Lie Oen jang itoe koe-
tika masi beroemoer toedjoe taon, dengen
membekel sedikit barang - barang moestika
jang berharga, langsceng merat keloear dari
dalem astana, menjamar sebagi rajat biasa
berdjalan keloear kota Tiang An. |
~ Aken tetapi, di tenga djalan selagi hendak
melaloei goenoeng Thaij Heng San, tiba-tiba
marika berpapasan dengen sekawanan pe-’
njamoen. Di mana, kedjadian To Tiong te-
lah diboenoe mati, sedeng Thaij Tjoe di-
gondol naek ka atas goenoeng, tapi oen-
toeng tiada sampe dibinasaken.

Koetika soeda meliwatin tiga taen, salah
. satoe pembesar telah menggerakin pasoekan
negri dateng menjerang dan membasmi se-
antero kawanan penjamoen terseboet, serta
memoesnaken djoega semoea pasanggrahan

 jang ada di atas goenoeng, sehingga keliatan
 mendjadi rata sama sekali. Samentara Thaij
Tjoe bisa meloepoetken diri dan minggat
lagi sampe di provincie San See, dalem bi-
langan Hong Tjioe di doesoen Sie Kee
Tjung. Di mana, ia ditrima oleh satoe pen-
deedoek hartawan di sitoe, )ang orang biasa
panggil Sie Wangwe. :

Wangwe meliat ini anak ada membekel di
badannja pakean soelaman dari lima naga-
' nagain, ia djadi mendoega anak itoe pasti
ada berasal toeroenan bangsawan agoeng,
makanja lalee ambil boeat anak poengoet-
nja, dengen diganti nama mendjadi Sie Peng
‘Kwi, hingga selandjoetnja Thaij Tjoe ber-
diam dalem gedongnja itee familie hartawan
dengen pengidoepan seneng dan beroentoeng.

Blakangan, Wangwe soeami-istri mening-
gal deenia beroentoen-roentoen, samentara
di dalem doesoen itoe tiada njana ketimpa
bahaja api jang begitoe heibat, hingga am-
pir beleh dibilang antero doesoen terbakar
moesna, begitee djeega gedongnja Sie Wang-
we sendiri. Lantaran apa, semoea orang di
sitoe pada djadi keleleran atawa saling ber-
pentjaran satoe sama laen, sedeng Sie Peng
Kwi moesti terleenta-loenta sebagi pengemis
jang djalan mengoembara kian-kemari, de-

ngen menderita berbagi-bagi kesengsaraan

serta kemelaratan heibat.

*
R oS

Adapoen sedari Goei Sie soeda wafat dan
Soan Tjong kemoedian mendoesin dari ma-
boknja, mendapet taoe Thaij Tjoe telah linjap
trakeroean, boekan maen baginda ampoenja
menjesel, serta moesti menanggoeng kedoe-
kain dan keperihan hati sampe sekean waktoe
lamanja. Ini sebab, koetika Sin Siang, Leng
Ho Siauw, madjoeken voorstel soepaja lan-
tas menetepken kedoedoekan poetra-makota,
baginda tjoema mendengerken soeara elahan
napas jang teramat pelahan, itoelah ada ter-
sebab sebegimana kedjadian di atas.

Itoe hari, waktoe baginda soeda kombali.
ka dalem astana, Tiang Soen Hong Houw
- ada dateng menjamboet baginda di astana
Tjiauw Jang Kiong. Saat mana, kerna meliat
di oedjoeng matanja baginda ada terdapert
 bekas aermata jang mengalir, sang permi-
soeri sigra djoega menanja, seraja oedjarnja:

,Apa sebab Pike ini hari seperti ada me-
ngoendjoek roepa berdoeka ?”

. Ach.,” bersabda baginda sembari menarik
napas pandjang, .baroesan Leng Ho Siauw
~ada madjoeken voorstel soepaja Tim lantas
mengangkat dan menentoeken poetra- makota,

tetapi Tim djadi terkenang atas dirinja Oen
jang telah linjap entah ka mana parannja,
inilah menjebabken dalem hati menanggoeng
seroepa pengrasaan jang amat terharoe, pi-
loe dan sedih sekali.”

.Ja,” kata poela Hong Houw jang djoega toe-
roet bersedih, ,sescenggoenja itoelah ada
sceatce Kkekliroean!l Pihe tiada moestinja
mendenger The Hoei ampoenja omongan,
sampe Goei Idoedjin jang tiada berdosa di-
paksa mengambil djalan kematian, samentara
Thzij Tjoe lari minggat ka tempat djaoce de-
ngen tiada ketahoean, entah mati entah
idoep. Oh, inilah boleh dibilang: Dengen
sepata perkataan, memboebarken pokonja
keradjaan. Dan djoega ada tersebab Pihe
rerlaloe pertjaja sesoeatoe omongan djahat
jang berbisal” ° g

,Betoell Tim djoega sendiri tiada maoe
-menjangkal soeda salah bertindak, maka
sampe sekarang Tim selaloe tiada terloepoet
dari penjeselan besar aken itoe kedjadian.”
Demikianlah sabdania baginda terlebi djace :
.Lebi lagi membikin orang poenja kedoe-
kaan dan kekoeatiran semingkin besar, jalah
tiada mengetahoei entah ka mana Thaij Tjoe
soeda pergi.”’

»Sebaliknja,”” beroedjar lagi s;mg permi-

soeri, ,Thaij Tjoe itoe, adalah mendjadi
poko dari satoe negri, jang nanti mengganti-
ken Pihe doedoek bertachta di singgasana
keradjaan. Itoe voorstel jang dimadjoeken
oleh Leng Sin Siang, sesoenggoenja ada tjo-
tjok dengen pikiran Tjhiap, maka hareplah
Pihe soedi peritimbangken dengen semoesti-
nja.”’ | |

, Tim djoega,” sabda baginda, »boekannja
tiada memikirin ini soeal, aken tetapi, di

- antara laen-laen poetra, ampir tiada terdapet

ada jang mempoenjai ketjakepan boeat boleh
diserahken itoe kedoedoekan. Seande ke-
moedian penjerahan mana boekan pada tem-
patnja, boleh sekali dikoeatirken nanti me-
nerbitken bintjana heibat, boekan sadja bagi
negri, tapi djoega bagi djiwanja seantero
' rajat. Kaloe sampe kedjad an begitoee, itoelah
semoea ada mendjadi Tim poenja kedosain.”
- Hong Houw poen tiada bitjara lagi, ke-
tjoeali mengelah napas pandjang. Samentara
itoe, bahna lagi terkenang keras atas dirinja
sang poetra jang ilang, maka di bawah lo-
teng Hoen Kiong Lauw, pada mana terda-
pet aliran aer soengi, jang atasnja ada ber-
diri djembatan Kim Soei Kio, baginda se-
ngadia meroba namanja djembatan terseboet
mendjadi Bang Dji Kio (Bang Dji berarti

S,;::'e di sini, blarlah boeat samentara
=2 =ngoalken doeloe halnja baginda Soan
ong d=n balik pada tjeritanja satoe mantri
sesar di dalem keradjaan. '

Ioe mantri ada bernama Ong Oen, men-

.y -

-

'T" 5‘2:282;. Berasal kelahxran Thzn Goan,
~ Beloearan dari golongan Han: Lim sampe
- mendjab oat itoe kedoedoekan moelia. Biar-
en begitoe, toch ada satoe hal jang ber-
20T 'e oerangan bagi pengidoepannja. Itoe-
zh ada tersebab jang ia sama sekali tiada
mempozniai poetra soeatoe poen, ketjoeali
nznja ada poenja tiga orang poetri.

Anak prempoean jang pertama ada ber-
nama Po Kim, soeda bersoeami pada .satoe
mantri, berpangkat Peng Po Sie Long ber-
nama Souw Liong. Anak prémpo&an jang
k2doea bernama Po Gin, djoega telah me-

ka pada Goei Houw, satoe panglima jang
:emangkoe djabatan Kiee Boen Te Tok.
Sedeng poetrinja jang katiga bernama Po
Tjiam, adaleh berparas amat tjantik, laginja
berkelakoean alim dan soetji, hingga watek
dan adat - istiadat sebegimana lajiknja satoe
prempoean, boleh dibilang semoeanja terda-

pet tjoekoep dan serba- Iengkep atas dirinja.

Tetapi Po Tjiam masi belon mempoenjai
djodo, sedeng Ong Oen saben-saben ingin
tjariken pasangan boeat itoe poetri boeng-
soe, sebaliknja Sam Siotjia setiap kali djoega
selaloe menampik, atawa merintangin mak-
soednja orang teea. Boeat mana, ia sering
membilang katanja:

,,Oh, moehoenlah diperhatiken, bahcea

anak ampoenja perdjcdoan sesoenggoenja

berbeda amat dengen kebanjakan orang. Dari
‘itoe, biarlah anak tiada dipaksa dalem ini
hal, malahan lebi kepingin aken bisa lebi
lama tinggal melajanin di kedoea sampingnja
ajah dan iboe.” e

Tetapi sang 2jah jang soeda tiada sabaran
boeat kepingin lekas mendapet mantoe Kka-
tiga, maka pada soeatoe pagi, selagi baginda
doedoek bersemajam di singgasana, atawa
sesoedanja sekalian mantri-mantri beres men-
djalanken oepatjara berdjoempa, maka pem-
besar jang berwadjib sebegimana biasa lantas

menjampeken titah baginda: Bahoea jang

ada oeroesan boleh sigra madjoe merapport,
sebaliknja bila tiada ada apa-apa jang per-
loe dibitjaraken, persidangan mana aken lan-
tas diboebarken.

Baroe sadja ini oetjapan berachir, keliatan-
lah Ong Sin Siang sceda’ lantas berbangkit

 dari kedcedoekannja, madjoe berloetoet di
hadepan baginda, sembari merapport cedjar-
nja - , ‘ -

.Sin, Ong Oen, ada poenja sedikit rap-
portan, sekalian mengharep Pihe, Ban Swee,
Ban Ban Sweel”

.Keng hendak merapportken oeroesan
- 2pa?’ bersabda baginda.

,Sin poenja anak prempoean jang katiga,
Po Tjiam, soeda tjoekoep dewasa dan belon
mempoenijai djodo,”” demikian oedjarnja Ong
Oen, ,sekean lama Sin soeda pikir hendak
tsjariken djodonja, tapi selaloce belon kesam-
pean. Maka sekarang, Sin hendak memoe-
hoen baginda ampoenja perkenan, soe-
paja boleh mendiriken seboeah loteng Tihaij
Lauw di tenganja lapangan besar, oentoek
meniroe tjaranja Oen Boan Tong di djeman
doeloe dalem hal melempar Tjhaij Kioe, agar
kemoedian dapet meninggalken soeatoe  ri- |
wajat bagoes bagi doenia blakang. Demi-
kianlah moehoen Pihe ampoenjs kemoerahan
boeat membri perkenan.”

,Baeklah,” sabda baginda, , Tim menga-
boelken Keng poenja permintaan. Begitoe
dioega dengen ini Tim toeroet aneegrahken
ada Keng poenja poetri, satoe stel pakean
kebesaran It Pin dengen selengkepnja beri-

0

koet satoe bidji Tjhaij Kice lima warna. Lebi
djace, kapan Keng soceda .perolehken itoe
mantoe jang berharga, Tim pasti aken me-
ngoerniaken poela dengen laen matjem
anoegrahan,”

Tiada bisa dlsangkal lagi, Ong Oen dj adi
sanget bergirang setelah mendapet ini per-
“kenan, laloe ia menghatoerken trima kasinja
atas boedi sribaginda, serta kemoedian de-
ngen membawa itoe barang hadiaan, sigra
djoega balik poelang ka gedongnja. Di mana,
lebi deeloe ia membilang padaﬁHoedjin,
katanja : ;

»Bagoes, ini kali beroentoeng bisa men-
dapet perkenannja baginda boeat mentjari
djodo, sedeng Po Tjiam tentce tiada aken
dapet djalan boeat menampik poela.”

»Boedinja baginda keizer jang begitoe ke-
sar, menoendjoekin baginda ampoenja ke-
moerahan serta kemoeliadn hati sebagi satoe
djoendjoengan jang bidjaksana,”’ berkata Hoe-
djin dengen paras bergoembira, sembarilan-
tas prenta boedaknja lekas pergi oendang
keloear Sam Siotjia. '

Boedak prempoean itoe poen sigra ber-
laloe dari sitoe, aken sebentar kemoedian
ia telah balik kombali dengzn bersama-sama
Po Tjiam jang diikoetin oleh ampat orang

soedak prempoeannja sendiri. Sedeng sesoe-
“znja madjoe berdjoempa dan membri hor-
mar di hadepan kedoea orang toeanja, laloe
2 mengambil tempat doedoek di samping
c2nan boeat menoenggoe prenta.

.Oh, anakkoe, Kiong Hiel" begitoelah
Ong Oen paling doeloe memilaﬁg. |

_Hoetjin, apatah artinja ini oetjapan 7"
menanja Po Tjiam. :
~ wAtas perkenan serta atas f1rmanna ba-
~inda, telah ditetepken pada tanggal Djigwe-
~hedii, di lapangan besar bakal melempar

haij Kioe boeat mentjari djodo,” saoetnja
QOen, ,maka itoe, kase poen haroes
Z'20e - djace hari bikin persediaan apa jang
~erloe, agar tiada sampe melanggar firman-
nia baginda.”

\Mendenger begini, Po Tjiam traceroeng
mendjadi sedikit terprandjat dan tmggal ter-
T‘.:::-qg boeat sekoetika.

djikaloe firmannja baginda soeda me-
netepken ini hal, anak poeen tentoe tiada
dapet membanta lagi,’ katanja kemoedian,
retapi, ada satoe bitjara jang lebi doeloe
moesti diterangken serta dapet kepastian.”
Itoelah kaoe boleh tjoba blt}a}:aken sadja,”
kata lagi Ong Oen.
.Dengen ini atoeran, mendjadi njata anak

()»]

poenja perdjodoan meloeloe ada bergantoeng
atas penetepannja itoe Tjhaij Kioe,” berkata
sang poetri, ,maka orang jang beroentoeng
dapetin bola jang dilemparken itoe, tiada
perdoeli kaja atawa miskin, orang bangsawan
atawa orang hina dina, asal sadja siapa jang
mendapetken, moesti mendjadi anak poenja
djodo, tiada boleh diroba lagl biar begimana
djoega.”

»lroelah soeda semoeotm}a berkata Ong
QOen dengen pendek.

,Bener,” berkata Hoedjin ]ang toeroet
njataken pikirannja, ,inilah memang ada me-
noeroet atoeran sepantesnja, kaoe boleh tra-
oesa berkoeatir aken bisa terdjadi perobahan.
Tiada perdoeli crang jang mendapet Tjhaij
Kioe ada orang begimana hina sekalipoen,
tach tiada ada alesan boeat kemoedian di-
oeroengken. Dan inilah akoe boleh mengasi
pertanggoengan sepenoenja. '

Sebentar lagi, Sam Siotjia lantas. parmisi
pada kedoea orang toeanja dan laloe balik
kombali ka kamarpja sendiri, di mana ia
. tjoema tahan satce boedak di antara itoe
ampat boedak-boedak prempoean, jang ber-
nama 1jhoen Lan, sedeng selebinja boleh
‘moendoer dari sitoe. |

Kemoedian dengen termenoceng-menoeng

begitoe roepa, ia tinggal berdoedoek di
pinggiran randjang zonder mengeloearken
barang sepata petkataan. Tetapi si boedak
Tjhoen Lan koetka meliat keadain nonanja
begini roepa, lantas membilang katanja :
»Ach, Siotjia ampoenja soeal perdjodoan,

toch bakal hadepin kemoedjoeran jang gilang-
goemilang, sepantesnja Siotjia sekarang bo-
leh kergoembira, tapi kenapa berbalik oen-
djoek sikep seperti orang berdoeka?”

. .]a, kaoe mana bisa mengarti ini soeal,”
kata Sam Siotjia, ,sesoeatoe anak prempoean
jang soeda dewasa, memangnja kepingin
~serta mengharep-harep aken bisa mendapet
pasangan jang setimpa!, atawa djodo . jang
berpantaran deradjat, agaknja baroe kemoe-
dian seoemoer idoepnja mendapet senderan
jang pantes, keteroentoengan jang diingin.
Aken tetapi sekarang, dengen melaenken
mengandel pada itoe satoe bola soelaman
- dan lantas menetepken peroentoengan se-
-oemoer {doep, soenggoe boleh dibilang sa-
toe tjara paling gegaba atawa satoe perlom-
V'bfah'a_n terlaloe berbahaja ; maka itoe sekali
poen soeda menerima firmannja baginda,
toch traceroeny ada bertentangan dengen
maksoed hatikoe sendiri.” , |

o Tapi, soedalah,”” meneroesken poela si

nona, ,nanti sore kaoe boleh pergi di ke-
bon, bikin hersx medja semba]ang ‘dalem
gredja Hoa Sm Sie, kerna malemn;a akoe
sendiri ingin dateng pasang hio di sitoe,

boeat minta pengoend]oekan serta berkah-

nja dewa-dewa kembang oentoek akoepoenja
peroentoengan seoemoeridoep Inget, T;hoen
Lan, kaoe d;angan bka keptran ini oeroe:—‘
sen 1’ { ' _

Tijhoen Lan memanggoet dan trima baek
itoe 'prenta, serta kemoedxan lakoeken sebe- |
gimana moestinja. g v

Itoe malem, dloestroe orang berada pada

boentoet boelan dari Tjhiagwee, di mana
sama sekali tiada bisa didapztken tjahaja
remboelan, hingga seloeroeh djagat berada
dalem kegelapan.
* Si boedak dengen menenceng pelita di
tangan, lebi doeloe soeda menoedjoe ka da-
lem kebon, memboeka itoe pintoe gredja,
aken kemoedian mengatoer baek di atas
medja sembajang, “ito':e “berbagi-bagi keper-
loean sembajangan, seperti: lilin, hioswa,
kertas dan bebrapa matjem beboeahan.

Tiada lama Sam Siotjia dengen berpakean
sederhana, membawa iapoenja tiga boedak
laennja, jaitoe: He Ho, Tjhice Kwi, Tang
Bwe, berdjalan masoek dalem kebon dan



— 10

angsoeng mengoendjoengin itoe gredja dari
melaekat boenga. .

Di sitoe, dengen oepatjara sepantesnja
Siotjiza kita sigra djoega pasang hio, berloe-
:oet dan bersoedjoed di hadepan medja sem-
bajang, sembari: mengoetaraken dengen pe-
lahan apa jang terkandoeng dan termiksoed
dzlem hati, meminta berkahnja sekalian
melaekat-melaekat kembang. ' ;

Abis bersembajang, Po Tjiam lantas dateng
verdoedoek di paseban Bouw Tan Teng
dalem kebon itoe djoega, dengen keampat
‘boedaknja berdiri menocenggoe di damping-
annja.

,Ach,” kata si nona dengen soeara lesoe,
.ini malem tiada terdapet soretnja remboelan,
hingga seantero pemandengan dalem kebon
boenga seolah - olah ketoetoepan, berbalik
menambaken orang poenja pengrasaan djeng-
kel dan sebel, tiada sebegimana di waktoe-
nja terang boelan, orang boleh kerdjalan-
djalan atawa bermaen-maen sepandjang ke-
bon dengen amat goembira.*

.Ja, Siotjia ampoenja perbilangan tiada'
salah. barang sedikitpoen,” berkata Tjhoen
Lan, ,tjahaja remboelan jang permei sela-
manja bisa mengilangken kedjengkelan hati,
mengoesir segala kepegelan pikiran.*



Belon abis si boedak oetjapken perkata-
annja, sekoenjoeng - koenjoeng keliatan di
loear lingkoengan dinding tembok dari ke-
bonan terseboet, menjorot naek segoeloeng
sinaran mera seaken - aken hendak menem-
boesin langit; membikin keampat boedak itoe
rata-rata djadi sanget terprandjat, seraja ber-
kata dengen soeara ampir berbarengan:

.Astagal Tijilakal . . . . Di lcear soeda
terbit kebakaran! . . . . Apil Apil ... .

Nona kita djoega toereet merasa amat ter-
kedjoet, lantas ja prenta boedaknja lekas
pergi panggil dateng toekang kebon boeat
tanjaken ketrangan atawa soeroe orang pergi
memereksa.

Aken tetapi, itoe tempo soeda ampir d]am
doea malem, penoenggoe kebon ternjata
telah tidoe: poeles, hingga tiada ada harepan
boeat bisa bikin bangoen padanja dengen
lekas. Samentira Tjhoen Lan jang bernjali
besar, laginja soeda koerang sabaran, laloe
ia sendiri madjee boeka pintoe blakang dari
kebonan boeat tjoba memereksa apa jang
terdjadi. |

Kapan ia soeda boeka itoe pintoe dan
berdiri memandeng keloear sampe sekoetika,
tetapi sama sekali tiada tertampak ada ber-
kobarnja api; ketjoeali jang terliat olehnja,



adalah di atas batoe Thaij Ouw Tjiok, lagi
tidoer berbaring satoe orang dalem keadaian
jang amat njenjaknja.

- Tjhoen Lan bersenjoem dan merasa geli
dalem hati sendiri, kemoedian ia laloe balikin
dirinja, toetoep rapet pintoe kebon dan da-
teng pcela ka Bouw Tan Teng, seraja bet-
kata dengen ketawa: |

,,Oh, heran bin adjaib! Itoelah boekan

| api, tapi hanja di sitoe ada terdapet satce

orang jang sedeng tidoer njenjak !*

, Hal*“ katanja ketiga boedak jang laen
dengen ketawa, ,itce orang di badannja ada
keloear api, djangan - djangan dia itoe boe-
kan ada manoesia, tapi sebaliknja ada satoe
siloeman 1*'

Samentara Sam Siotjia ada pikir laen dan
berkata dalem hati sendiri:

»Kaloe itoe orang di badannja ternjata ada
- kedapetan sinaran terang, soeda pasti dia
itoe boekan ada orang sembarangan!’

Achirnja ia lantas prenta Tjhoen Lan bo-
leh tjoba pergi panggil itoe orang dateng
ketemoein dirinja, sebab hendak diselidikin
xeadaannja, kenapa boleh terdjadi itoe ke-
neranan.

Di Tjheij Lauw lempar bola, perdjodoan gaib
bertemoe. Djedjaka pengemis menang pemalnan
seloereeh Tiang An gemper.

L e TR scme———

Kiranja itoe orang jang ’badannja seperti

ada ketoetoepan sinaran mera, boekan laen
“daripada Sie Peng Kwi! Dia ini sedari roe-

ma tangganja mendjadi korban api, terloenta- -

loenta kian-kemari, melaloei sekean dozseen

dan kota, menempoehi sekean goenoceng
dan soengi, aken kemoedian sampe djoega
di kota radja. Di mena, ja ambil tempat serta
berdiam - dalem seboeah lio roesak,' | jang» '

pernanja di loear pintoe kota.
~ Itoe hari, sebegimana bxasa, ia masoek ka
 kota boeat djalan mengemis oentoek sesoeap

~nasi, tapi lantaran poelangnja terlaloe laat,
tiada keboeroe keloear kota jang anteronja
pintoe soeda tertoetoep rapet, maka achirnja |
_ia kepaksa pili sadja itoe tempat, di blakang
kebon boenga dari gedong Siang Hoe, cen-

toek menginep boeat semaleman.

Samentara ia lagi tidoer njemjak dengen’
mendengerken soeara menggorok begitoe

roepa, tiba-tiba Tjhoen Lan jang mendjalan-

ken titahnja ia poenja nona, soeda dateng

menggoegah padanja.

Kapan ia telah mendoesin dan bangoen
berbangkit, si boedak baroe mendapet ke-
njataan sebenernja ia itoe boekan laen dari
satoe orang djembel, dalem hatinja diam-
diam timboel pengrasain heran dan kagoem
boekan boeatan. Moestail sekali erang begini
matjem bisa ada sorotan mera jang menoce-
toepin badannja, tidakah boleh djadi sang
mata tadinja lagi berkonang-konang?

,Di dalem,” kemoedian membilang ia se-

telah menetepken kombali pikirannja, ,Sam
: Sictjia panggil kaoe boeat kasisedikit soem-
bangan. Hajo, marilah ikoet padakoe, tapi
kaoe haroes bisa taoe diri bxla berhadepan
dengen - Siotjiakoe:" |

,Och, 1coelah akoe tiada brani,” berkata
Peng Kwi, ,satoe gedong Slang Hoe jang
rermoelia dan maha-agoeng, moestail sekali
akoe bram daceng mengganggoe atawa t;oba
masoek ka dalem.” | '

,,Tetapx, * kata T;hoen Lan dengen me-
rasa geli daiem hati, ,,ini toch ada atas pren-
tanja Siot] iakoe. ‘Hajo, besarken hatimoe dan
lekas™ mengxkeec akoe, kemoedxan kaoe ten-
toe dapetken peroenteengan baek ..

Dipaksa begitoe roepa, Peng Kwi poen
apabolehboeat dan lantas mengikoet si boe-
dak melangka masoek pintoe kebonan, lang-

soeng menoedjoe ka itoe paseban.

_Di mana, ia dapet liat di bawah tjahaja
api pelita jang terang - menderang, ada ber-
doedoek satoe nona eilok, tapi sikepnja ke-
liatan alim, pendiam dan agoeng. Peng Kwi
toendoekin kepalanja sembari mendjoera da-
lem, laksana mendjalanken kehormatan se-
penoenj?; kemoedian barengin berkata:

,Sam Siotjia jang termoelia, hamba jang
renda dateng berdjoempa ! '

Dengen matanja jang tjeli, setadian nona
Po Tjiam soeda goenaken kesempetan boeat
melirik dan mengawasin ati-ati sekali orang
poenja sesoeatoe tindakan maoepoen perge-
rakan; dari mana ia dapet kenjataan, maski-
poen si pengemis tjoema ada seorang djem-
bel, tapi iapoenja gerak:n badan mirip se-
perti apa janj biasa diseboet : Djalannja
naga dan tindakannja matjan. '

Remannja poen beda amat dengen pe-
moeda kebanjakan, biarpoen mesocem tapi
szdikitnja moesti dibilang berdasar tjakep,
teroetama kedoea daon koepingnja ada loear
biasa lebar dan pandjang; samentara soeara-
nja njaring dan teges laksana lontjeng tem-
baga. ' -
,.Soeda I' katanja kemoedian tracesa men-
djalanken lagi kehormatan begini roepa. Tjo-

daizh terangken kaoepoenja asal-oesoel dan
nama aseli? Apa sebab kaoe djadi terloenta-

‘ocenta sampe di sini 7 o -
.Hamba tadinja berasal dari San See bi-
Hong Tjioe, namakoce Sie Peng Kwil
deloe, masi teritoeng dalem golongan se-
‘enga mampoe, tiada Kkira sesoeda kedoea:

22"

. orang toea beroentoen-roentoen menoetcep
mata, sedeng sedikit waktoe kemoedian kom-

2zl roema tanggakoe abis moesna oleh bin-
“ana api, sehingga kedjadian idoep terloenta-
‘oenta dengen toentoet pengidoepan sebagi
saioe pengemis jang djalan mengoembara
ian achirnja 'samp,efﬁdj@ega,~di sini.’* Demi-
wian Peng Kwi menerangken keadaan diri-.
8ja : ., Ini- hari, lantaran kebanjakan djalan.
soeiilingan kota, sampe tiada keboeroe ke-
2ar boeat balik psefang ‘ka lio, di mana
nba djadiken tempat kediaman samentara. .
ak achzm}aapaboiehuo»aﬁ mengambil ke-.
“ntjangan aken bermalem di loear tembok.
seben di sini dan tiada njana dengen per-
ooeatan -itoe telah membikin kaget serta
mengganggoe kesenengan Siotjia. Meehoen-
zh soedi apa kiranja diperbanjak maafl'*
.Oh, menoerezt kaoepoenja perbilangan
ada berasal dari Hong Tijioe, akoe inget
oclah tempat kelahirannja keelawarga jang

berpahala besar pada negri,’* berkata lagi
Ong Siotjia, ,lantaran kelanggar bintjana api,
sampe kaoe moestiidoep sengsara, itoepoen
boekan ada nasib jang moesti terlaloe dipi-
kirin, kapan menginget begimana orang-orang
jang ternama di djeman poerbakala, djoega
bozkan sedikit jang tadinja perna. djalania
kemelaratan atawa kesengsaraan loear biasa,
seoepama itoe Ngo Siang Kok dan Hwaij
Im Houw. Ditarik dari sini, soenggoe tiada
ada alecan boeat kaoe sampe moesti hatoer-
ken itee matjem penghatoeran maaf.**

Seabisnja berkata-kata, Siotjia kita laloe
berpaling pada keampat boedaknja itoe, me-
ngasi prenta soepaja lantas pergi masoek
ambilin satoe koelak beras, berikoet seriboe
tangtjihie (oewang tembaga).

Boedak-boedak itoe menerima ini prenta,
dengen tiada berajalan poela marika poen
boerce-boeroe berlaloe dari sitoe; sedeng
nona kita begitoe meliat di dampingannja:
tiada terdapet ada laen orang, sigra djoega
ia membilang lagi pada si pengemis moeda
terseboet :

,Adakah kaoe soeda mempoenjai anak-istri?”

.Ach, orang miskin jang idoep melarat
dengen tiada poenja tempattinggal jang ten-
toe,” djawab Peng Kwi dengen soeara piloe,

dari mana dan tjara begimana ‘bisa mem-
poenjai anak-bini.’

.Lagi lima hari, atawa djoestroe djatopada
ranggal Djigwee Tjhedji, di loteng Tjhaij
Lauw jang terdiri di‘ tenga-tenga lapangan
besar, atas firmannja baginda bakal melempar
Tihaij Kice boeat mentjari djodo,” kata lagi
Ong Siotjia, ,dan akoe harep, kaoce djoega

oesti dateng ka sina di waktoenja jang

betoel. Na, ingetlah betoel-betoel, serta dja-

rngan sekali melanggar ini perdjandjian!”’
Peng Kwi memanggoetin kepalama seraja
serdjandji nanti pegang betoel itoe perdjan-
diian. Djoestroe pada koetika itoe, Tjhoen
' an bersama-sama laennja kebetoelan telah

dateng kombali sembari trimaken pada Peng

Xwi itoe oewang dan beras; siapa poen se-
-2lah oetjapken trima kasi, langsoeng mem-
~awa barang hadiaian itoe, berlaloz ca‘i ha-
depannja si nona, keloear poela dari pinto:
sebon dan kombali tidoer sampe terang tana
i tempat tadi; aken kemoedian sesoeda
pintoe kota terboeka, baroelah ia berdjalan
eloear kombali ka itoe lio roesak.
Samentara itoe, Tjhcen Lan setelah me-
ngantar Peng Kwi keloear, laloe ia toetoep
coela dengen baek pintoe kebon, serta ke-

"moedian kersema laen-laen kawannja me-

ngiringin Siotjia balik kombali ka kamar.
 Samentara itoe, sang hari jang berdjalan
pesat mirip sebagi anak pana terlepas dari
boésoemja, sebentaran sadja orang 'l»jsampe
pada itoe tanggal Djigwee Tjhedji. |
- Di lapangan besar, pranti soldadoe baris,
lebi siang soeda didiriken itoe seboeah lo-
teng Tjhaij Lauw, jang d'padjang begitoe
indah, penoce dengen kembang-kembangan
berwarna, berikoet berbagi-bagi tengloleng
jang bersemarak. Dari pagi, di sitoe soeda
tersedia satoe pasoekan tentara Gie Lim
Koen jang mendjaga keamanan seloeroeh la-
pangan. Di pintoe besar dari lapangan ada
tersedia seboeah kantoran sederhana boeat
trima orang-orang dateng memasoekin nama,
di mana ada menocenggoe serta dikepalai

oleh pengoeroes-pengoeroes gedong Siang
IHoe jang dipertjaja.

Sesoenggoenja keliatan keadaan (h sitoe
ada begitoe angker serta rapi pengatoerannja.

Lebi siang ini kabar poen soceda meng-
gemperken seloeroeh kota Tiang An, mena-
fik sekean banjak pendoedoek dalem kota,
dari ‘golongan bangsawan, kaja-raja maoepoen
‘hina-dina, teroetama jang belon mempoenjai
perdjodoan, rata-rata pada dateng ka lapa-
ngan terseboet, hendak menjaksiken atawa

kepingin berlomba bisa mendapet reboet
Tjhaij Kioe, begitoe djoega sebagian besar
sama mengandoeng kemaoean aken bisa
memandeng parasnja Ong Sam Siotjia, jang
sekean lama tersoehoer paling tjamm boeat
seloeroeh kota radja.

Tiadalah heran, dalem sekedjapan sadja,
lapangan besar jang begitoe loeas keliatan-
nja soeda terleloe szmpit, padet dengen ma-
noesia jang saling berdesek-desekan.

Apalagi di itoe kantorantempat memasoe-
kin nama, orang keliatan djadi repot betoel-
betoel, bebrapa banjak penggawe dari Siang
Hoe moesti selaloe djalan wara-wiri oentoek
melakoeken kewadjibannja ; samentara orang-
orang jang memasoekin nama berdjedjer-~
diedjer djalan masock tiada brentinja ka da-
lem lapangan, sampe blakangan jang dateng
kemoedian kepaksa moes:i ditolak keiovdr,-
oleh kerna jang dateng soceda liwatin
dicemblah jang ditetepken. Sedeng sebetoe‘lé
nia di sitoe lebi doeloe ada ditetepken laen
‘matjemn atoeran, jalah orang jang ketrimaan
hoeat masoekin namanja, kebanjakan dipili
orang-orang jang beroesia moeda, berpakean
rebo dan berparas tjakep. Sebaliknja orang
g bercemoer tinggi, jang berpakean toea
*'1 jang beroman mescem, pastilah tiada

&\)

ada harepan boeat bisa masoek ka dalem.

[antaran begini, orang-orang jang ber-
kqempoel di loear semingkin lama semingkin
banjak. o |

Antara orang banjak itoe, ada terdapet
seorang bekas pembesar militair jang bernama
Mo Tijioe Ko, berasal dari See An Hoe,
perna mendjabat pangkat Joe Kek dan sa-
mentara itoe, ja poen perna mengoerees
oeroesan garem, dari mana ia telah peroleh-
ken kecentoengan besar, hingga ia bisa di-
bilang sebagi orang hartawan, laloe kemoe-
dian meletakin djabatannja serta tinggzl me-
nganggoer dan idoep seneng di dalem kota
Tiang An. '

Mo Tjioe Ko sekarang soeda beroesia ti-
ada moeda lagi, pallng sedikit telah meli-
watin setenga abad. Djoestroe iapoenja istri
kolot poen baroesan meninggal doenia, maka
sedari sekean waktoe ia soeda pikir dan
harep bisa dapetken seorang prempoean
moeda boeat istri kadeea kalinja. Begitoe,
koetika mendapet kabar bahoea di itoe hari
ada lagi didjalanken oepatjara melempar Tjhaij
Kice di lapangan besar, sigra djoega ia ber- .
pakean serba rebo, tangan memegang kipas
boeloe angsa, laloe dengen tindakan gaga
mendatengin Kka itoe pintoe lapangan, dengen

pengharepan aken doega bisa tceroet ke-'
bagian daon moeda.

Aken tetapi, iapoenja kedatengan tiada
setrimaan, malah berbalik moesti mendenger
semprotan bengis dari penggawal pintoe
'ang membilang:

.Hm ! Kaoe toea bangka! Soenggoe tra-
poenja maloe, moestail tiada mengarti oen-
*“ng oendang dalem lapangan ini? Itoe

Tijhaij Kioe tjoema haroes disamboet oleh
srang - orang moeda, orang -orang boedjang
'ang tjakep romannja, sebaliknja orang se-
matjem kaoe, soeda pasti tiada bakal ada
narepan, masakah kaoe boleh tiada pikir
sampe di sini? Tjis! Hajo pergil”

.Orang toea tiada boleh menjamboet T]hal]
¥ ioe, siapa bilang?” membanta Mo Tjioe Ko,

i1 papan plekat jang memoeat firman ba-
~inda, toch sama sekali tiada terdapet ini
-.zrangjan! Ha, ketahoeilah oleh kaoeorang,
zxoe ini betoel toea orangnja, tapi tiada toea
natinja.”’ (Neeer, . . . Zett.) '

~ Abis berkata begitoe, dengen berkeras ia
oega hendak madjoe masoek, tapi
s=ng pe ..iggawal tentoe sadja mezngadang di
n, seraja menjentak poela:
Mdenoeroet t.tahnja Siang Ja, orang jang
: 'v-r;' >nggot maocepoen jang berkoemis, se-

moea dilarang keras masoek ka dalem. Hajo,
kaloe sadja kaoe tiada maoe lantas pergi,
kitaorang kepaksa ---oendjoekin kebengisan
atawa melempar kaoe keloear.”

,Baek] Baek]” menggrendeng Mo 1}106_
Ko sembari berdjalan keloear, ,orang jang
berdjenggot dilarang masoek, toenggoe se-
bentar, akoe nant1 boleh ganti orang jang
tiada berdjenggot.”

Boeroe-boeroe ia menmggalken itoe tem-
pat dan lantas dateng ka satoe roema toe-
kang tjoekoer, aken sebentar keloear poela
dengen selebar moeka jang kel iatan soeda
klimis betoel - betoel, itoe koemis dan itoe
djenggot jang poeti, antero telah disingkir-
ken oleh pertoeloengan pisonja si toekang
tjoekoer. Kemoedian dengen pengrasaan di-
rinja tjeekoep ganteng, sigra balik kombaki-
ka pintoe lapangan, tapi ini kali sebrapa bisa
ia goenaken itoe kipas berboeloe menoe-:
toepin sebagian moekanja.

»Jang m:oe madjoe masoek ka dalem,”
membentak si penggawal, .lebi doeloe ha-
roes selekasnja memasoekin nama boeat di-
tjatet,”’ ,

»1toe tiada perloe!’ membilang Mo Tjioe
Ko, ,akee toch tjoema soeda ganti seorang
jang tiada berdjenggot!”

Penggawal mana lantas minta padanja boeat
laloeken sang kipas, atawa sesoeda menge-

nalken orang poenja roepa, ia laloe mem-

bilang dengen ketawa geli:

.Hal Hal Kendati kaoepoenja moeka
soeda Kklimis, tiada berdjenggot dan tiada
berkoemis poela, tapi toch kaoe tetep ada
satoe orang toea! Tida, tida, kaoe djangan

" harep boleh ‘masoek |”

,Setan alas! Koerang adjar! - Sekarang
akoe belon sempet bikin peritoengan pada-
moe,” bales membentak Mo Tjioe Ko, ,nanti
sebentar kapan akoe soeda trima Tjhaij Kioe,

kaoe boleh rasa bagianmoe !’

Berbareng dengen abisnja ini oet)apan,'

dengen sengit dan kalap ia s'gra menobros
~ masoek ka blakang pintoe, dengen tiada

sempet dipegat lagi oleh itee orang - orang;
sebab seperti soeda diketahoei, ia ini ada
bekas pembesar militair, sedikit-banjak tena-
ganja tentoe ada lebi besar dari orang ke-
banjakan, hingga tiada gampang perdjalan-

 annja dipegat, tjoema sajang itoe satoe stel

koemis dan djenggot jang poeti, sekarang

- soeda mendjadi korbannja piso t;oekoer se-

tjara amat ketjiwa. |
Dengen begini, djadinj jata beglmana besar
pengaroehnja sang paras eilok, jang tjoekoep

membikin hati orang djadi tergioer, kesem-
sem dan djato tjinta, sampepoen jang me-
njinta djadi tergila-g.la, bisa berboeat segala
apa jang langka, jang ia sendiri tiada aken
bisa mendoesin. .

Koetika mana, orang - orang jang perna
menjaksiken tingka-lakoenja si toea bangka,
si bandot jang loepa pada oesianja sendiri,
rata rata merasa amat geli dan ketawa ber-
kakakan.

Samentara di sini seeda terdjadi keloe-
tjoean atas dirinja Mo Tjioe Ko, adalah di
Jaen fihak Sie Peng Kwi jang kendati me-
nocrozt perdjandjian soeda dateng ka sitoe,
tetapi dalem hatinja melaenken pikir, kaloe
djoega ia maoe dateng, itoelah tjoema me-
loeloe boeat oendjoekin jang ia tiada me-
langgar perdjandjian, sedeng halnja Tijhaij
Kioe, boleh djadi sama sekah ia txada perna
tato harepan.

Dengen soesah paja atawa sesoeda ber-
koetetan sampe sekoetika, baroelah kemoe-
dian Peng Kwi bisa djoega sampe ka depan-
nja pintoe lapangan; tapi di sanaia berbalik
kena disentak oleh soldadoe-soldadoe pen-
djaga, jang tiada sekali maoce idzinken boeat
ia boleh ikoet masoek ka dalem. Begitoe
poen sang pengoeroes dari Siang Hoe, me-

nampak ada mendatengin satoe pengemis,
sigra ia membentak:

_He, kaoe satoe pengemis, dateng kemari
maoe bikin apa? Hajo, lekas menjingkir1”

.Tadinja memang hamba djoega tiada brani
dateny, saoet Peng Kwi dengen merenda,
.tapi sebab meliat di papan plekat ada ter-
dapet toelisan : Bahoea tiada perdoeli orang
jang kaja-raja, orang jang hina-dina, semoea-
nja asal belon poenja djodo, boleh sekali
masoek ka dalem lapangan, makanija dengen
ambil kebranian sendiri, hamba lantas toercet
dateng kemari dan hareplah soeka dimaafken.”

,Hm, toetoep batjotmoe !’ memaki poela
si pengoeroes dengen oendjoekin kegoesaran-
nja: ,Kaloe kace masi sadja tiada maoe le-
kas menjingkir, akoe aken prenta orang ge-
bah kage sebagi saekor andjing!’

Baroe sadja ini oetjapan berachir, sigra
djoega ada dateng soldadoe pendjaga de-
ngen tangan memegang tjamboek koelit si-
gra menjabet kalang-kaboet, membikin Peng
Kwi jang tiada kekoeroe lekas lekas menjing-
kir, poendak dan kepalanja itoe tempo moesti
trima bebrapa tjamboek. '

Saat itoe, sekoenjoeng-koenjoeng kede-
ngeran soeara tamboer dan gembreng jang
amat gemoerceh, satoe penoenggang koeda

jang berdjalan paling depan soeda menda-
tengin ka sitoe, seraja berkaok-kaok dengen
soeara njaring, katanja :

.Awas! Orang-orang jang tiada berkepen-
tingan, lekas menjingkir! Siotjia ampoenja
kendaraan soeda sampe ]” s

Sekedjapan mana, soldadoe-soldadoe Gie
Lim Koen lantas sadja madjoe keloear oen-
toek mendjalanken kewadjibannja, hingga
sekoetika itoe sekean banjak penonton - pe-
nonton lekas sekali soeda pada moendoer
menjingkir ka blakang, di mana lantas ter-
boeka itoe djalanan jang tjoekoep lebar,
berbareng pengoeroes-pengoeroes Siang Hoe
berikoet soldadoe pendjaga, dengen segala
kehormatan lantas sadja madjoe menjamboet
selajiknja. =
~ Samentara itoe, Sie Peng Kwi dapet
menggoenaken itoe koetika selagi orang ba-
njak dalem keriboetan, tiada terasa soeda
bisa menobros masoek ka dalem lapangan
terseboet. |

Itoe tempo, Ong Po Tjiam Siotjia, dengen
berpakean setjara poetri bangsawan dari
astana, tertampak berdoedoek begitoe agoeng
di atas kendarain kebesaran, dengen diiringin
oleh iapoenja ampat boedak prempoean jang
manis-manis, sedeng blakangnja mengikoet

lagi sekean boedak-boedak dan penggawe
Siang Hoe, dengen satoe pasoekan soldadoe
pendjaga keslametan di perdjalanan. -

Kapan itoe kendaraan soeda masoek ka da-
lem lapangan dan dateng sampe di bawah
loteng, Sam Siotjia laloe disilahken toercen
dari kendarain, aken kemoedian dengen ter-
anter olehsdeéra" tetaboean jang merdoe,
orang lantas membawa padanja naek kaatas
loteng Tjhaij Lauw.

Pada kiri-kanan dari bagian moekanija
Tjhaij Lauw, ada berkiber sepasang bendera
Liong Hong Djit Gwat Kie, S%deng di tenga-
tenganja adalah terpoedja gambar Thazij Kek
To. Di sekoelilingannja atawa ampat pen-
djoeroe dari loteng, terdapet berbagi - bagi
padjangan dan tengloleng jang indah-indah.

Di atasnja itoe medja sembajang jang ter-
atoer di tenga-tenganja loteng, adalah ter-
dapet itoe satoe Tjhaij Kioe bekas anoe-
grahan dari sribaginda.

Begitoe lekas soeda berada di atas loteng,
Sam Siotjia keliatan mengadepin medja sem-
bajang, memasang hio dan sodja-kwi di sitce,
sambil diam-diam memoehoen berkah dan
pendongahnja Langit, Boemi serta sekalian
dewa dan melaekat, agar soepaja ia bisa
perolehken djodo jang baek.

Sesoeda beres lakoeken ini oepatjara per-
sembajangan, Siotjia laloe berdoedoek di
samping medja, sedeng iapoenja keampat
boedak prempoean bersamalaen-laennja pada
berdiri menoenggoe di kedoea samping.

Itoe tempo, di bawah loteng telah ber-
djedjelan banjak sekali Kongtjoe- Kongtjoe
bangsawan dan hartawan, jang semoeanja
ada berpakean rebo dan rata-rata pada toe-
djoeken pemandengannja ka djoeroesan lo-
teng, dengen toemplekin antero perhatian-
nja pada itoe satoe Tjhaij Kioe. Antara
siapa, jang keliatan paling bernapsoe dan
bergoembira, adalah boleh djadi itoe Mo
Tjioe Ko, si toea bangka jang baroesan me-
njoekoer bersi djenggot dan koemisnja. »

Mo Tijioe Ko ternjata ada berpenggawa-

- kan besar-tinggi, dengen tenaganja jang boe-
kan ketjil agaknja ia boleh meradjalela di
sitoe, sebentar ka sini dan sebentar lagi ka
sana. Achirnja sesoeda menampak teges Sam
Siotjia ampoenja paras jang begitoe tjantik,
mirip sebagi bidadari dari kajangan, dalem
hatinja mendjadi boekan maen girang dan
boenganja ; sebab ia pikir, djikaloe ini kali
dasar ia ada poenja perdjodoan di sini, ia
pasti bakal idoep beroentoeng, mengalamin
kesenengan seolah-olah di sorga sampe hari

toeanja.

Pegitoelah dengen laga selakoe orang
gaga-perkasa, Mo Tjioe Ko agaknja tiada
perna taro mata pada siapa djoega, mirip
sebagi tjatjing kena deboe, ia tiada bisa
selaloe tinggal diam. Kaloe boekan melem-
boengken dada, pasti ia mendongakin kepala
dan sebentar-bentar pinda tempat.

Orang banjak jang meliat keadaannja si
toea bangka begini roepa, kebanjakan me-
ngira ia itoe boleh djadi ada berasal satoe
Thaij Kam jang menjamar roepa, hingga
diam-diam pada merasa geli dan ketawa da-
lem hati. | . i

Sebaliknja orang jang merasa paling soeker,
paling tiada enak, paling tjilaka, adalah ter-
itoeng Sie Peng Kwi seorang. Dateng ka
kanan atiwa samperin ka kiri, ia tentoe
selaloe trima "-hinaén,' disentak, dimaki dan
dimendelikin mata oleh semoea orang, se-
aken-aken orang merasa djidji kaloe dide-
ketin olehnja. Lantaran begini, membikin itoe
pemoeda jang sial merasa serba-salah, madjoe
tiada bisa, moendoer poen tiada ada dja-
fanan, apabolehboeat achirnja ia kepaksa per-
gi mengoempzt di bawah pager, terpisa djace
dari orang banjak dengen tiada brani me-
ngeloearken soeara apa-apa.

Inilah menandaken begimana roesaknja
mznoesia ampoenja boedi-pekerti serta peng-
rasaan. Membentji pada jang hina-dina, me-
ngoempak aken jang kaja-raja. Sesoenggoe-
nja perdjalanan alam dan kemaoeannja na-
tuur, doeloe dan sekarang ampir tiada ada
perbedaannja. _

Sam Siotjia jang berdoedoek anteng di
atas loteng, tapi matanja jang tjeli tiada se-
laloe tinggal diam. Koetika itoe ia poen
soeda depet lirik begimana Peng Kwi sela-
~ loe kena didesek oleh orang banjak sampe
moendoer keloear dari kalangan. Sedeng itoe
waktoe, hari ampir deket tengahari, iapoen
kepaksa lantas bangoen berbangkit, seraja
bersoedjoed mengadep ka arah langit dan
berkaol diam-diam katanja:

»Kaloe sadja itoe orang di hari blakang
bakal bisa menghadepin kemoeliaan dan ke-
senengan, biarlah ini Tjhaij Kice nanti djato
djitoe di atas badannja; sebaliknja bila kita-
orang memang tiada ada perdjodoan satoe
sama laen, biarlah Tjhaij Kioe nanti terlem-
par keloear pager.’

Abis mengoetjap begitoe, nona klta lantas
lebi doeloe prenta Tjhoen Lan boleh sam-

peken pembitjaradn di hadepan orang ban]ak
jang boenjinja : |

.Atas firmannja baginda sekarang melem-
oar Tjhaij Kioe, barang siapa jang kena djitce,
aitoelah jang ada berdjodoan, samentara jang
tiada kena, harceslash mengalah serta tiada
sekali-kali boleh terdjadi perampasan begi-

ana djoega.”’ ‘ -

Naktoe mendenger ini perkatain, semoea
orang jang berada di bawah loteng, berba-

reng pada menggoeloeng teangan badjoe dan

saling bereboetan madjoe ka depan, serta
bersedia aken menjamboet Tjhaij Kioe, hing-
ga sekedjapan mana disitoe djadi mengoen-
djoek keadaan amat kaioet dan riboet boe-
kan maen.

Samentara itoe, Tjhoen Lan soeda pergi
ambil itce Tjhaij Kioe serahken pada nona-
nja jang lantas melempar sekoeat - koeatnja
ka oedara. - -

Tiada bisa disangkal Iagi, itoelah ada satoe
kegaiban, bahoea T]hal; Kioe terseboet be-
gitoe terlempar, sekoerjoeng-koenjoeng da- -
teng menghemboes segoeloeng angin jang
terpoeter - poeter begitoe roepa, berbareng
membawa bola soelaman itoe menoedjoe ka
djoeroesan pager, aken kemoedian dengen

pelahan-pelahan terdjato masoek dalem pe-

lokannja Peng Kwi.
Begimana besar girang dan b cenga hatm;a

itoe pemoeda, tiadalah b'sa dipetaken dengen
kalam. Tapi samen:ara itoe, kedengeranlah
soeara treakan dan kaokan jang rioeh dari
orang banjak. |

»Astaga, tjilakal* demikianlah terdenger
orang poenja soeara menggroetoe : ,Tjhaij
- Kioe soeda djato dalem tangannja pengemis.

Soenggoe keterlaloean sekalil”
~ Sekoetika itoe, lantas ada bebrapa orang
jang tjoba madjoe hendak merampas, tetapi
keliatan Mo Tjioe Ko telah membentak de-
ngen soeara keras, katania:

»Djangan riboet! He, djangan merampok!!
Dan kaoe ini pengemis jang dapetken Tjheij
Kioe, toch tiada aken ada goenanja, lebs
baek kaoe lantas djceal sadja padakoe. Oh,
ja, brapa kaoe minta ?"’ s

,Tetapi kaoe djoega, orang toea terlebi
lagi tiada perloe dengen ini barang,” begi- -
toelah kedengeran seorang moeda soeda ber-
kata, ,,mari, pengemis, serahken padakoe itoe
- Tjhaij Kioe, akoe nanti soeka beli dengen
harga doearatoes tangtjhie,”

Sebelonnja Peng Kwi bisa membri pen)a-
oetan, lantas keliatan telah madjoe lagi se-
orang setenga tcea jang memake setangan
kepala dan membilang katanja : .

,Eh, peagemis! Kaloe kaoe soeka djoeal

(X}

padzkoe, akoe nanti bajar doeapoeloe thael
perak.”

.Doearatoes thael perak dan boleh trima
sekarang djoegal’* Menimbroeng seorang
moeda jang berpakean paling rebo, agaknja
seperti poetra bangsawan, sedeng begitoe
abis oetjapken perkatainnja, lantas ia prenta
pengikoetnja kasi keloear doearatoes thael
perak, berkeras hendak paksa beli itoe Tjhaij
Kioe, hingga membikin Peng Kwi jang me-
liat keadaan begitoe djadi merasa amat koe-
atir, sampe matanja tinggal melongo dan
moeloet menganga, seolah-olah tiada dapet
dialan boeat mengoempetin diri dari desekan
orang banjak. | | ‘

Baek djoega itoe tempo, disitoe keboeroe
dateng - soldadoe - soldadoe perndjaga ke-
amanan jang dengen sabar seeda bisa boe-
barken sekalian orang, samentara pengiring-
pengiring dari gedong™ Siang Hoe djoega
relah sampe di itoe tempat, jang maskipoen
dapet liat orang jang mendapet Tjhaij Kioe
melaenken ada satoe pengemis, tetapi sebab
menoercet boenjinja firman baginda, jacrang
tiada brani berlakoe sembarangan, hanja de-
ngen kehormatan sepantesnja marika dateng
mengadep, seraja berkata: ‘

,Oh, Sin Kho J]a, soedilah mengoendjce-

kin she dan nama jang moelial”

,Akoe ini ada orang berasal dari Hong
‘Tjioe, bernama Sie Peng Kwﬂ saoetnja
pemoeda kita,

,Kiranja ada Sie Sam Kho Ja,” berkata
lagi semoea pengiring itoe, ,hamba sekalian
mengoendang dengen hormat perkoendjoe-
ngan ka gedong Siang ldoe, boeat men-
djoempaken Siang Ja.”

Abis berkata begitoe, marika lantas silah-
ken Peng Kwi menoenggang koeda, samen-
tara salah satoe pengoeroes Siang Hoe, la-
loe toeloeng bawaken itoe Tjhaij Kioe, lang-
soeng dengen teriring oleh orang-orang itoe,
pemoeda kita dibawa menoedjoe ka Siang
Hoe. ' |

Orang banjak di sini poen beroentoen-
- roentoenlaloe pada keloear dari dalem la-
‘pangan danboebaran. |

Kedjadian begini, sebentaran sadja telah
menerbitken kegemperan di seloeroeh kota
radja, antero -pendoedoek pada menganggep
jang ini ada satoe ked)adlan paling loear
biasa. | :

Samentara itoe, nona Po Tjiam bersama
boedak-boedak prempoeannja, djoega soeda
toeroen dari loteng ' terseboet, langsoeng
naek kendaraannja balik poelang sebegimana

keadaan datengnja tadi.

Koetika mana, Ong Sin Siang ada ber-
doedoek di roeangan tenga dari gedongnja,
sambil menoenggoe kabaran prihal lempar
Tjhaij Kioe. Maka di sitoe, lebi siang seceda
dateng orangnja jang membri rapportan de-
ngen membilang, bahoea Tjhaij Kioe telah
dapet dipoengoet oleh satoe pengemis.

Alangkah morkanja Ong Oen tatkala me-
nerima rapportan demikian, sampz dadanja di-
rasaken sesek dan daranja memboeroe ka
atas dengen santer, sedeng kedoea matanija
kaja mengeloearken api.

»Soedalzh! Soedalah1” menggroetoe ia
dengen soeara tiada mengasth, , soeda moe-
djoer mendapet kehormatan begitoe besar
atas kemoerahannja sribagindi, tiada njana
sekarang berbal:k moesti menampak ini ke-
djadian jang sange: memaloeken! Ja, ini se-
moea moesti ada salshnja itoe pengoeroes-
pengoeroes, jang soeda berlakoe alpa dengen
kasi masoek sadja itoe segalakawanan djem-
bel Hm!1 Soenggoe keterlaloean amatl”

Membentji golongan miskin, melanggar firman me-
ngoesir imantoe. Mengandoeng ambekan moelia,
berpisa ajah menjoescel toenangan.

Selagi Ong Oen berada dalem kemorka-
han sanget, kombali orang merapportken ba-
hoea Sin Kho Ja sceda sampe, inilah mem-
bikin dalem hatinja djadi bertamba ~ tamba
mendongkol, tapi ia kepaksa keloearken
prenta aken panggil orang masoek bertemoe.

Itoe koetika, Peng Kwi soeda toeroen dari
toenggangannja dan lantas ikoet berdjalan
masoek, tapi menginget itoe pakean djembel
jang menempel di badannja, sesoenggoenja
ia merasa amat kikoek dan soengkan me-
langka pintoe gedong Siang Hoe, melaenken
sesoeda koeatken hatinja, barcelah setjara
apabolehboeat ia madjoe djoega ka depan,
sembari membri hormat katanja :

» Thaij Soe jang termoelia, hamba Sie Peng
Kwi dateng berdjoempal”

Apabila Ong Oen meliat ini keadaan, ia-
pcenja pengraszan tiada seneng semingkin-
mingkin bertamba, aken kemoedian laloe
menegor Katanja : |

.Seperti kaoe satoe pengemis jang hina-
dina, begimana boleh toercet menobros ma-

perna merasa, bahoea satoe poetri jang agoeng
dari Siang Hoe, moestail sekali boleh ber-
diodoan dengen satce pengemis sematjem
kaoe 7’ ; |

,Memang djoega tadinja hamba tiada brani
pikir begitoe,”” sacet Peng Kwi dengen me-
renda, ,tapi kerna membatja di papan plekat,
ada dikasi kesempetan seloeasnja bagi semoea
golongan rajat, baek miskin maoepoen kaja,
baek moelia maocepoen hina, aszl sadja jang
bisa mendapet Tjhaij Kioe, lantas dia bisa
terpandeng sebagi djodonja Siotjia. Ini se-
karang Tjhaij Kioe soeda djato dalem tangan
hamba, iteelah takdirnja Toehan jang hamba
ada poenja djodo di sini; kemoedian moe-
hoen Thaij Soe ampoenja pertimbangan jang
adil; | . =

.Kendati begitoe,” kata poela Ong Oen,
»tapi kaoe soeda mendjelma dengen pem-
bawaan kemiskinan atawa nasib orang melarat,
masa beleh mendjadi pasangannja gadisjang
berderadjat tinggi, toeroenan bangsawan
agoeng. Biarlah kaoe lantas linjapken ini se-

1 (¥2)

moea pengharepan gelo dan di sini akoe

soeda sediaken limapoeloe thael cewang pe-
rak boeat hadiaken padamoe, sedeng kaoe
boleh kasi tinggal sadja Tjhaij Kioe padakoe.

Tetapi laen kali, kaoe tiada diidzinken toe-
roet masoek dalem lapangan.”

,Oeroesan Tjhaij Kioe, adalah satoe per-
kara jang didjalanken menocercet firmannja
sribaginda,” berkata Peng Kwi dengen soe-
ara tetep, .kaloe Thaij Soe Ja soeda brani
ilangken kepertjajaan setjara begini, itoelah
berarti satoe perboeatan menantang atas fir-
man dan hamba poen tiada maoe bilang
apa-apa lagi. Aken tetapi, biarpoen akoe
ada satoe pengemis, satoe rajat melarat, toch
boeat tjoemaitoedjoemblah limapoeloe thael,
tiadalah terpandeng olehkoe. Kesoetjian dan
kehormatan dirikoe lebi berharga berhpetA
lipet ganda dari sebegitoe!”

»Hm 1" memaki Ong Oen dengen sanget
morkanja, .dengen segenep hati jang soetji,
akoe ingin menjokong kaoepoenja kemiskinan
dan kemelaratan, tapi kaoe berbalik oendjoek
sikep menantang, tiada menerima! Ja, akoe
mengarti inilah semoea dasar kaoepoenja
sial-dangkalan, sehingga boeat djoemblah
limapoeloe thael, kaoce masi tiada poen;are-
djeki boeat menjamboet.”

Seabisnja- berkata begitoe, ia lantas prenta
orang-orangnja boleh sigra mengoesir pergi
itoe pengemis dengen paksa, sedeng Tjhaij
Kioé tadi kombali dipoedjain di atas medja

sembajang.

Waktoe Peng Kwi soeda dioesir keloear
Jari pintoe gedong Siang Hoe, ia dongakin
sepalanja mengadep arah ka langit, sembari
mengoetjap de*lgen menarlk napas pandjang
kata ; |
2 \Eemangd}a sama sekali akoe soeda tiada
poenja niatan dateng kemari, hanja melaen-
-en hendak menjoekoepin itoe perdjandjian
dari Sam Siotjia; tapi siapa njana kaloe se-
karang akoe moesti hadepin ini matjem peng-
hinaan dan siapa kira kaloe Ong Sin Siang
bisa oendjoekin ketjoerangan begitoe roepa,
membentji jang miskin, mendjoendjoeng jang
kaja. Ach, apabolehboeat, dalem keadain
seperti sekarang, tentoelah akoe tiada bisa
berboeat soeatoe apa, ketjoeali daripada man-
da diperhinaken dan berlaloe dengen me-
nahan napsoe amara.,”

Begitoe kemoedian, dengen merasa amat
masgoel Peng Kwi tinggalken itoe tempat
dan berdjalan pergi.

Samentara itoe, Ong Siotjia baree sampe
di gedongnja sesoeda sang pemoeda berla-
loe tiada lama kemoedian dan dengen mem-
bawa ampat boedaknja, ia teroes mendjoem-
paken sang ajah, atawa setelah membri hor-
mat, laloe ia tinggal berdiri menoenggoe di

(\

l;‘

satce samping, seraja menanja kemoedian :

,Hoetjin keliatannja beroepa koerang se-
neng, sebenernja tersebab apa?’

,Oh, anakkoe! Ketahoeilah,” katanja Ong
Oen seraja mengelah napas, , inilah meloeloe
ada lantaran kaoepoenja oeroesan perdjo-
doan! Dengen djalan melempar Tjhaij Kioe,
tadinja ada diharep kaoe aken'bisa peroleh-
ken djodo jang bagoes, tapi siapa kira kaloe
sekarang berbalik timboelken seroepa per-
- kara tiada enak, seroepa ked;adxan jang me-
miloeken I .

»Aken tetapi,” menanja poela nona kita,

,sebenernja anak poenja perdjodoan sceda

terserah di dalem tangannja orang matjem
~apa?’

,ltoelah ada satoe pengemis, satoe toe-
roenan bangsa djembel I” membilang sang
ajah lagi: , Tetapi sekarang akoe soeda oesir
pergi padanja. Tidakah ini haroes disilang
satoe kedjadian jang menerbitken penjeseian
besar, bertentangan sama sekali dari apa ;ang
bermoela kita harepin.”

,Biarpoen apa terdjadi, en toch soeda
mendjadi anak poenja nasib peroentoengan,”
katanja Sam Siotjia dengen sabar, ,hareplah
Hoetjin tiada terlaloe keboeroe napsoe ‘dan
mara - mara. -

,Och, soenggoelah heran sekali,”” berkata
poela itoe erang toea, ,begimana, anakkoe?
Kaoe djoega boleh mempoenjai anggepan
begini ? Atawa kaloe menoeroet kaeepoenja

pikiran, begimana lagi?”

,Sedari deeloe poen, boekan djarang ter-
dapet orang-orang jang ternama, jang ter-
moelia maoepoen jang gaga-perkasa, tadinja
berasal dari golongan renda, toeroenan orang
miskin jang idoep melarat; seoepama Ngo
Wan menioep soeling di sepandjang pasar

‘dari negri Gouw; Han Sin menerima Kke-

hinain dengen menoempang makan pada
satoe toekang tjoetji; The Tiji Hweshio
terloenta-loenta dan toentoet pengidoepan
renda dalem kedoengnja pelatjceran, tapi

toch kemoedian pada bisa menandjak di

tangga kemoeliaan, berkedoedoekan di atas
dari segala orang jang tertinggi.”” Demikian-
lah Ong Siotjia mengoereiken pendapetannja
setjara teroes terang: ,Sekarang ini, sesoeda
Tjhzij Kioe djato dalem tangannja satoe pe-
ngemis, orang poen wadjib mendjalanken
betoel menoeroet boenjinja firman, dengen
tiada perdoeliken soeal kaja atawa miskin.”

.Astagal’ kata lagi Ong Oen dengen
morka, ,.djadinja betoel-betoel kaoe maoe
harep, bahcea satoe Siang Hoe jang moelia,

jang terpandeng tinggi, boleh memoengoet
mantoe satoe pengemis. Hm! Tidakah ini
bakal mengoepdang orang poenja boeah ter-
tawaan 7 Membikin merosot deradjat kita ?
.Perdjalanan zlam senantijasa beroba-roba,
peroentoengan manoesia tiada selamanja ting-
gal kekel,” berkata Sam S:otjia lebi djaoce,
.,maka itoe biarlah Hoetjin soeka menimbang
lebi teliti."* ' |
»Sebaliknja,** berkata Ong Oen ,seperti
kacepoenja pendapetan, djoega tiada boleh
diambil poetcesan terlaloe gegaba, sebab
itoe bakal bisa membikin kepiran seoemoer
idoep.* |
» Letapi,” menjangkal poela nona kita de-,
ngen soenggoe-soenggoe, ,anak poenja pi-
kiran soeda tetep, begimana d]oega,  tiada
aken bisa diroba lagil” |
—,,Ach, kaoe tjoema ada satoe anak prem-
poean, tentoe sekali belon poenja pengartian
loeas tentang oewetannja doenia. Dengen
mengambil mantoe satoe pengemis, sesoeng-
goenja sanget menodaken nama kehormatan
serta ﬂkemoeliaénnja roema tangga satoe Tjaij
Siang.‘
—,,Kaloe Hoetjin masi sadja berkoekoeh
dengen itoe pendapetan, baeklah, anak poen
kepaksa moesti berpamitan boeat berpisaan.*

és

—, Astagal..... Dan kaoe hendak pergi
ka mana?“ ’ »

—,,Melempar Tjhaij Kioe oentoek mene-
tepken perdjodoan, lebi doeloe soeda di-
poetoeskzn oleh firman baginda, sedeng ke-
djadian kemoedian adalah berarti’ takdirnja
Toehan | Maka djoega anak poen wadijib
lantas mengikoet padanja ka mana sadja dia
nanti pergi.** |
- —,Hm! Prempoean renda jang sial dang-
kalan! Inilah djoega boleh dibilang orang
moelia jang bersifat hina-dina. Djikaloe be-~
ner kaoe soeda menetepken niatan hendak
mendjadi bininja pengemis, jang djadi ajah
poen tiada dapet alesan boeat menjega ata-
wa merintargin maksoedmoe. Tjoemalah akoe
mengharep, di hari blakang kaoe tiada nan-
ti sampe oetaraken penjeselanmoe.*

— . Betoel, tiada sekali kali anak bakal ha-
depin penjeselan apa sadja, malah sebaliknja
haroes dikoeatir, jang Hoetjin ampoenja se-
sel kemoedian soeda kasep I

—.,,Och! Satoe pengemis aken bisa ber-
daja apa? Akoe tiada bersangsi lagi, seoe-
moer idoepnja dia tiada aken mampoe ber-
ichtiar begini-begitoe, ketjoeali daripada mem-
poenjai adjal sebagi satoe setan kelaperan.
Liat sadja baroesan, itoe limapoeloe thael

jang akoe hendak menjokong padanja, masl
sadja dia tiada poenja redjeki boeat mene-
rima, apa-kata-poela laen keberoentoengan
jang lebi besar. Ja, inilah seoeda tjoekoep
menandaken dasar nasib sial dangkalan, dia
tentoe tiada harepan bisa beroentoeng."

—,,Masing - masing orang ada poenja a-
ngen-angen dan maksoed hati sendiri - diri,
maka Hoetjin perloe djoega bisa goenaken
pikiran jang tenang aken mendjadjakin orang
‘poenja hati] Menoeroet anak poenja peng-
liatan, itoe orang biarpoen miskin soeda ti-
ada serakain oewang limapoeloe thael perak,
biarpoen tiada semoestinja, toeh dengen si-
kep angkoe meninggalken Tjhaij Kioe, sesoeng-
goenja haroes diakoeh itoelah ada sifatnja
satoe lelaki sedjati, satoe sikep dari orang
gaga-perkasa, maka diapoenja perdjalanan
macepoen pergerakan di hari blakang, tiada
boleh dipandeng enteng, tiada bisa ditakdir-
ken begitoe sadja."

—,Hal Hal Begimana djoega, akoe aken
tetep pada pendapetankoe. Satoe ajam alas,
moestail sekali bisa beroba mendjadi boe-
roeng Hong Hong! Soeda, kita sekarang
tiada perloe tarik - oerat lebi djace. pendek- -
nja asal sadja kaoe brani bertarohan te-
pok telapakan tangan dengen akoe, ba-

roelah kaoe dtperkenanken bo!oh mengikoet
cergi bersama-sama itoe djedjaka pengemis!”

Koetika mengarti sang ajah sama sekali-
nada menaro pengrasain belas-kesian, malah
mengoendjoekin begitoe tandes iapoenija ke-
regahan hati jang loear biasa, nona Po Tjiam
poen sigra berbangkit dari- doedoeknja, sem-
bari barengin kerkata:

.Itoelah boleh sekalil” Laloe a)ah dan poe-
tri achirnja soeda saling bertepokan tiga kali
telapakan tangan, jang lebi-koerang ada sama
-eperti orang membikin persoempahan.

Begitoe lekas ini tjara soeda berachir, Sam
Siotjia lantas tjopotin itoe pakean kebesaran
sebagi poetri - poetri dalem astana dengen
tjoema pakean sari-sari, sigra djeega ia ber-
loetoet di hadepan ajahnja boeat berpamitan,
sedeng kemoedian waktoe ia hendak masoek
ka dalem, oentocek membri slamet tinggal
pada sang iboe, Ong Oen keliatan soeda
melarang, seraja berkata dengen ketoes:

»Sesoedanja dengen kemaoean sendiri kaoe
ridlah mengikoet itee djedjaka pengemis,
njatalah kaoe soeda mendjadi njonja penge-
mis, maka akoepoenja gedong Siang Hoe
jang maha-moelia, moelai ini hari soeda ten-
toe tiada kenal lagi padamoe. Kaoe boekan
teritoeng poela akoepoenja poetri katiga,



T

boleh dianggep sadja seocepama kaoe telah
meninggal doenia, atawa kaoepoenja iboe
sedikitnja boleh anggep jang diatiada perna
melahirken padamoe. Abis perkaral Na, se-

karang djoega, akoe persilahken boeat kace

lekas-lekas meninggalken ini gedongl”
,Oh, ajah jang berhati begitoe kedjem!”
berkata Sam Siotjia dengen aermata me-
ngembeng, ,baeklah, anak lantas berpisa sz-
karang djoega dan pergi!l” "
,Abis berkata begitoe, kombali ia sodja-
kwi mengadep ka pintoe dalem, aken ke-
moedian dengen lekas laloe ia terbangkit
poela dan berdjalan teeroen ka bawah tang-
ga; samentara orang - orang. jang berada di

sitoe, meliat Ong Oen lagi berada dalem

 kemorkahan jang sanget, rata-rata tiada brani
. bergerak maoepoen tjoba menjega maksoed-
nja sang madjikan, hanja pada tinggal me-
ngawasin selakoe orang kesima perdjalanan-
nja Sam Siotjia itoe, jang keliatan moelai
 bertindak keloear pintoe Siang Hoe.
Ketjoeali Tjhoen Lan bersama tiga boe-
dak prempoean laennja ada toeroet meng-
~ anter sampe di pintoe loear. Di mana, Sam
Siotjia traceroeng telah meninggalin pesenan,
katanja : | |
,;Ja, kaoeorang berampat soeda ikoet dan

melzjanin padakoe sampe sekean taon lama-
nja, ini hari moesti berpisa, soenggoe mem-
oikin hatikoe merasa antjoer sekali, serta
tada tega moesti tinggalken kaoeorang.
Tjoema akoe harep, kaoeorang nanti toe-
loeng sampeken bitjara di hadepan Lo Hoe-
djin, baheea perpisaan ini hari tjoema boeat
samentara, sebab di laen hari toch masi bisa
bertemoe poela, biarlah itoe orang toea bisa
men.je ja diri lebi baek dan djangan terlaloe
pikirin atas dirikoe jang sial ini. Begitoepoen
selandjoetnja, biarlah kaoeorang bisa bantoe
merawastink Lo Hoedjin dengen soenggoe-
soenggoe hati sebagi gantinja akoe sendiri;
boeat mana, akoe tentoe tiada nanti me-
loepaken.”” |

Set:lah berkata begitoe, dengen aermata
jang mengoztjoer deres dan soeara tangisan
sengak-sengoek, ini nona dan boedak-boedak
prempoeannja laloe pada berpisaian satoe
sama laen.

Samentara itoe, Ong Oen lantaran satoe
waktoe ampoenja kegoesaran, soeda paksa
lari Ong Po Tjiam Siotjia meninggalken roe-
manja, toch iapoenja kemorkahan sampe itoe
saat, ternjata belon djoega bisa linjap sama
sekali.”” , |

Begitoelah, pada itoe pengoeroes-pengoe-

roes jang dianggep paling bersalah dalem ini
kedjadian, sekoetika itoe djoega lantas di-
loetjoetin serta dilepasken dari perkerdjaan-
nja; sedeng iapoenja laen-laennja penggawe

jang dipersalahken tiada berkerdja betoel,

rata-rata telah ditjatet boeat satoe kali ke-
salahan jang terbesar. Lebi djace, padaitoe
sekalian soldadoe-soldadoe bersama officier-
nja dari pasoekan Gie Lim Koen, sama se-

~ kali tiada ada dikasiken persenan biar sepe- =

serpoen, hingga inilah menerbitken marika-
poeaja tjomelan dan seselan. jang traenak
bagi Oag Sin Siang. : ‘ _

Demikianpoen iapoenja Hoedjin, Tan Sie,

sctelah mendapet tace jang poetrinja telah - |

dipaksa minggat dari roemanja, soeda dateng
bikin peritoengan pada sang soeami, hingga
di sitoe terdjadi seroepa pertjektjokan moe-

loet jang sengit sekali; baek djoega Ong

Oen achirnja maoe mengalah dan tiada Ila-
denin teroes-teroesan semprotannja I1oedjin,
membikin pertjektjokan mana tiada sampe
berdjalan djace. ' ‘
Kemoedian dengen d;alan semboenji, Hoe-
djin telah prenta toekang kebonnja bawa
sedikit oewang perak pergi ka loear kota, di
itoe lio roesak, boeat membri sokongan pe-
ngidoepannja Peng Kwi, soeami-istri.

Samentara halnja melempar Tjhaij Kioe
boeat mentjari djodo, sebetoelnja soeda me-
noeroet firmannja baginda keizer, maka Ong
Oen tiada-dapet-tiada moesti mengadep di
kraton boeat membri rapportan tentang ke-
soedahannja itoe oepatjara. Dan ini, soeda
kedjadian pada hari kadoeanja, jalah di wak-
toe sribaginda doedoek bersidang pagi da-
lem kraton besar, di mana, Ong Oen telah
madjoe merapport katanja : ;

»,Sin menerima firman telah melangsoeng-
ken itoe oepatjara lempar Tjhaij Kioe, tiada
njana bisa djato dalem tangannja - seorang
pengemis, membtkin Sin meresa amat ber-
koeatir dan menjesel sekali, kaloe-kaloe de-
ngen kedjadian mana bisa menodaken na-
manja firman, apabolehboeat lantas menahan
kombali itoe Tjhaij Kice, dengen tiadabrani
sembarangan menetepken perdjodoan. Aken
tetapi, Sin poenja anak prempoean jang ka-
tiga itoe, Po Tjiam, seabisnja djalanken oe-
patjara melempar Tjhaij Kioe, atawa sepoe-
langnja di roema, mendadak seper}i orang
kerangsokan telah oendjoekin sikep dan per-
boeatan mirip orang gila, tiada beres inge-
tan, sedeng malemnja tiada kira dia sceda
linjap entah ka mana, jang sampe 'sekarang
belon djoega dapet diketemoeken. Demikian-



00

lah Sin kepaksa persembzhken ini rapportan,
samabil‘memoehioen Pihe ampoenja kemoera-
han serta belas-kesian, agar Sin diampoenken
dari kedosadn soeda berlakoe alpa dalem
ini kea;adan. e

»Ach,”” bersabda bagmda ~hal memili
mantoe, memang djoega wadjib ditjari jang
sepantaran deradjad, baroce bisa diseboet
pasangan jang sembabat. Tetapi Keng tadi-
nja dengen koerang pikir, keboeroe napsoe
minta perkenan boeat Tin mengeloearken
firman, atawa anggep Tjhaij Kioe hanja se-
olah-olah sceatoe permaenan anak-anak, se-
hingga terdjadi- ini kesoedahan jang menje-
dihken tentang perbedaan deradjad jang be-
gitoe menjolok mata; teroetama itoekesala-,
han sebab beralpa, sampe Keng poenja anak
~ prempoean linjap tiada ketahoean parannja,
~ seharoesnja 'memanvg tiada terloepcet dari
hoekoeman, tapi lantaran menginget Keng
poenja djasa, sekean banjak taon membantoe
Tim dengen tiada perna berboeat kekliroean,
maoelah djoega ini kali Tim membri kebe-
basan dengan zonder tarik pandjang ini oe-
roesan.’’ -

Ong Oen mengatoerken trima kasi sem-
bari mantoekin kepalanja, aken kemoedian
bersama-sama laen mantri, sesoceda boebaran

2.0e pada poelang ka gedongnja masing-
ing.

Selandjoetnja, apa jang terdjadi dalem ge-
Zong Siang Hoe, biarlah boeat samentara
sita boleh tinggalken doeloe, hanja marilah
sita menilik perdjalanan Sam Siotjia, jang
Zengen membawa kekerasan hati soeda me-
singgalken gedongnja, seaen’ ia sendiri se-
bagi satoe gadis dari toeroenan bangsawan,
Tiian Kim Siotjia, tentoe sekali tiada kenal
djzlan, serta tiada mengetahoei djoeroesan
mana jang haroes ditoedjoein, ketjoeali itoe
tempo soeda bertindak sadja menoercet ke-
maoeannja sang kaki, atawa djalan sedjalan-
dj alann)a. -

Tapi dasar soeda djodcm;a maka tiada di-
sengadja waktoe berdjalan belon terlaloe
lama, di betoelan deket pintoe kota Selatan,
djoestroe ia telah berpapisan dengen Peng
Kwi, maka laloe dengen soeara aloes nona
kita soeda memanggil katanja . |

,Brenti, Sie Long! Harep bertindak se-
dikit pelahan.” |

Koetika Peng Kwi soeda kenalin Sam Sio-
tjia, djadi amat terprandjat aken kemoedian
menanija : - e

»Oh, Siotjia! Sebagi satoe Tjian Kim dari
gedong Siang Hoe, begimana dengen seorang



diri dateng kemari ?”

JInilah nanti kita boleh b!t;ara lebi djaoe
kaloe soeda sampe di tempatmoe, Long Koen,”’
saoetnja si nona, ,samentara di djalanan ti-
ada leloeasa boeat bitjara banjak.” -

»Astaga, Siotjia,” kata lagi Peng Kwi de-
ngen kebingoengan, ,tempatkoe terlaloe me-
soem, sama seperti kediamannja kodok - ko-
dok, begimana kaoe boleh dateng ka sitoe?"
 ,Tapi, Long Keen,” membilang poela Po
Tjiam, ,akoe ini kendati ada satoe anak
prempoean, toch tjoekoep mengarti itoe soeal
prikebedjikan serta prikeharoesan. Satoe kali
bitjara soeda keloear, seoemoer idoep tiada ,
aken beroba poela.”

»Kaloe begitoe,” achirnja berkata lagl Peng
Kwi dengen roepa terpaksa, ,apabolehboeat
akoe soeka mengoendjoekin djalan oentoek
menjampeken kehendakan Siotjia.”

Begitoelah, kemoedian kedoea orang moe-

da ini lantas meneroesken perdjalanannija.
Sedeng orang-orang jang laloe-lintas di dja-
lanan, menampak satoe nona moeda lagi
tjantik, ada djalan bergandengan dengen sa- |
toe pengemis, tiada satoe poen jang tiada
merasa heran serta tertjenggang.




IV.
Tockang kebon toea koendjoengin lic menjampeken
soembangan, Dewa Kim Seng dateng
menceloeng Peng Kwi.

SRR

~Arkian Sie Peng Kwl bersama Ong Po
Tiiam Siotjia setelah sampe di itoe lio roe-
2k, bener djoega nona kita dengen sedih
ian ngeres hati dapetken keadaan itoe tem-
oat terlaloe roesak, mesoem dan tiada ke-
roean roepa, seolah-olah boekan mercepaken
zediamannja manoesia. Tiada merasa bahna
piloenja sang pengrasaan, Siotjia kita sampe
mengoetjoerken aermata jang toeroennja mi-~
rip oedjan. |

Meliat begini, Peng Kwi poen toeroet
djadi terharoe boekan alang-kepalang, dengen
aermata betlinang, ia mengelah napas seraja
membilang : _

»]a, Siotjia, sesoenggoenja ini semoea ada-
lah soeda terdjadi lantaran akoe sendiri jang
sial dangkalan. Akoe tiada moesti pergi toe-
roet menjamboet Tjhaij Kice, sehingga mem-
bikin Siotjia lantaran hendak membela ke-
soetjian sampe alamin ini kesengsaraan. Och,
Allah, begimana hatikoe bisa merasa seneng
menampak ini keadaan?"’ ' | |

.Soeda, Long Koen, segala apa jang ter-

djadi tiada perloe dibeeat seselan lagi,”
achirnja berkata Po Tjiam dengen tetepken
hatinja, ,akoe liat kaocepoenja roman jang
berbeda amat dari kebanjakan pemoeda, bisa
~ dipertjaja dirimoe boekan ada orang semba-
rangan. Ini sebab, akoe ridlah tinggalken
segala kemoeliain maozpoen kedjajain boeat
dateng padamoe jang miskin dan hina-dina.”

» Lapi sebaliknja,” menanja Peng Kwi ke-

moedian, ,Siotjia ampoenja kedatengan ke-
'mari, adakah sceda mendapet perkenannja

orang toea?

» Ach, baeklah tiada dibangkitken ini soeal,”
katanja nona Po Tjiam sembari mengelah
 napas, ,ajahkoe dari doeloe memang terke-
nal sebagi satoe orang jang meloeloe pan-
deng kekajaan serta membentji pada kemis-
kinan. Tapi akoe soceda mengadaken per-
soempahan dengen tepokan telapakan tangan,
serta poetoesken perhoeboengan ajah dan
anak. Maka seandenja di hari blakang, akoe
- tiada bisa perolehken kemoeliaan dan ke-
djajaan, akoe tiada aken bahk poelang ka
gedong Siang Hoe.” '

,Oh, Siotjia, soeda mengoendjoekin am-
bekan begitoe moelia serta kekerasan hati
begitoe tegoe, sesoenggoenja membikin orang
menaro perindahan sepenoenja,”’ mengalem



Peng Kwit deagen techaroe sekali, , tetapi
Gak Hoe jang melocloe pandeng kekajean
dan menghina kemiskinan, sebetoelnja itoe
toch soeda mendjadi adat seoemoemnja orang
sedoenia, hingga tindakan jang diambil oleh
S:otjia, njatalah ada terlaloe keras, serta tjoe~
koep membikin tiada senengnja Gak Hoe
dan Gak Boe. Sebaliknja Gak Hoe poen
haroes dipersalahken telah beilakoe terlaloe
kedjem dan tega hati, mendjadi orang poen
siada bisa timpa kesalahan terlaloe berat atas
dirimoe. Tjoemalah ketjiwa sekali, seperti
dirikoe ini jang ternjata tiada lebi ada satoe
pengemis, orang jang hina-dina, begimana
beroelang-oelang Siotjia boleh taro peng-
hargaan begitoe roepa, serta menerima ke-
tjintaan begitoe besar? Inilah soenggoe-
soenggoe membikin:orang tiada aken bisa
mengarti.” ‘ |

Mendenger begitoe tiada merasa Sam
Siotjia ampoenja aermoeka pelahan pelahan
berbajang sorot mera, boleh djadi kerna me-
rasa djenga aken perboeatannja sendiri, tetapi
sesaat kemoedian sesoeda tinggal boengkem,
achirnja ia membilang dengen soeara pe-
lahan:

.Kaoce tentoe masi inget, itoe 'naﬁem tida-
kah kaoe ada tidoer njenjak di loear pintoe



kebonkoe? Waktoe mana, dengen kaget
kita menampak seloeroeh badanmoe seperti
ketoetoepan sinaran mera, itoelah ada sce-
atoe alamat bahoea kaoe tentoenja boekan
berasal toerocenan sembarangan; dari itoe
dengen meloepaken peradatan selajiknja akoe
sengadja panggil kaoce masoek ka dalem, se-
deng waktoe menanja kaoepoenja asal-oesoel,
ternjata kaoe ada orang she Sie berasal dari
Hong Tjioz, akoe djadi mengarti kaoe ten-
toe ada toeroenannja itoe familie Sie, jang
toeroen-menoeroen ada mendjabat pangkat
panglima perang besar jang berdjasa. Laen
dari itoe, meliat kaoepoenja roman dan ge-
rak-gerakan, akoe pertjaja kaoepoenja ke-
adaan moestinja ada melebihi dari sebegitoe.”’

Seabisnja mendenger ini- penoetoeran,
Peng Kwi djadi menepok-nepok tangan be-
gitoe goembira, aken achirnja berkata deagen
ketawa besar : | _

,Hal Siotjia ampoenja pemandengan, se-
soenggoenja djitoce sekalil Akoe ini kendati
ada orang she Sie, tapi itoe tjoema ada she
tjangkokan dari ajah poengoetkoe, Tapi,
Siotjia, di hadepan kaoe sendiri, biarlah akoe
sekarang bitjara teroes-terang. Ketahoeilah,
akoe ini sebenernja ada Thaij Tjoe, Lie Oen,
jang sneda terlinjap dari astana keradjaan

Tong ! Di waktoe akoe beroemoer toe-
Zioe taon, akoepoenja iboe kandoeng, Goei
Sie Nio-nio, dikeniaja sampe mati oleh The
'_'"f:ei. sedeng dirikoe dbawa lari oleh Thaij-

, To Tiong, meninggalken Tiang An,

zapi dx tenga djalan kitacrang ketemoe ka-
n brandal, dirikoe djato di tangan pe-
moen dan itoe Thaij Kam jang berboedi
t::bnasa di sitoe. Kemoedian dari sarang
penjamoen jang dibasmi oleh pasoekan ne-
ari, akoe kombali terloenta-loenta sampe di
bilangan Hong Tjioe dan dipoengoet anak
oleh Sie Wangwe. Koetika oemoerkoe ma-
soek taon kaampatblas, Wangwe soeami-
istri beroentoen-roentoen mencetoep mata,
sedeng tiada lama kemoedian, roema-tang-
‘gakoe termoesna oleh bintjana api, selan-
djoetnja akoe djadi idoep melarat, terloenta -
loenta kian-kemari dan djalan mengemis
bertoeroet-toeroet sekean ta-n, achirnja sam-
pelah akoe di Tiang An sini dan ambil tem-
pat kediaman di ini lio, dengen setiap hari
toentoet pengidoepan djalan mengemis oen-
toek sesoeap nasi pagi-sore. Sesoenggoenja
inilah ada nasib djelek sehingga membikin
akoe tiada poetces-poetoesnja moesti idoep
sengsara dan tersiksa oleh segala kemelara-
tan. Na, Siotjia, akoe sekarang soeda mene-

rangken sedjelasnja asal oesoelkoe jang asel,
tapi biarlah ini resia tjoema kaoe sendiri
jang mengetahoei, sedeng pada laen orang,
harep Siotjia djangan sekali kali memetjaken.*

Seabisnja niendenger ini pencetoeran, Sam
- Siotjia laloe boeroe - boeroe berbangklt se-
raja berkata:

,Oh, kiranja ada satoe Thaij Tjoe, soeng-
goe tiada njana sekali! Tetapi Tjian Swee
Ja belon tace ada membekel boekti apa sa-
dja di badan?”

s Waktoe keloear astana, ma kxpoen ada
membekel sekean potong barang - barang
moestika, tapi sekarang anteronja telah linjap,
tiada sepotong jang ketinggalan,” demikian
saoetnia Peng Kwi, ,,melaenken padalengen
tangan krl’ di bawah sikoet, cleh iboekoe
doeloe perna dioekir seboeah hoero=f ,,Cen”’,
jang sampe sekarang tetep tinggal.”

Berbareng dengen ini perkata3n, ia lantas
menggoeloeng taagan badjoenja, mengoen-
djoekin itoe sikoet kiri pada nona kita boeat
diboektiken, siapa setelah meliat dengen te-
liti, bener sekali ia dapetkea di sitoe ada
soeatoe oekiran hoercef ,Oen’’, jang ken-
datipoen ada mengoendjoek tanda - tanda
moestinja itoe bekas soeda berdjalan bilang
taon, tapi tcch masi tertampak begitoe teges,

.]a, sesoenggoenja akoe lagi berhadepan
dengen satoe Kwidjin,” berkata Po Tjiam
dengen paras bersri-sri seraja mendjalanken
kehormatan selajiknja, ,samentara pengliatan
matakoe dari bermoela, ternjata sekarang ini
tiada perna meleset barang sedikit.”

Belon abis Siotjia berkata-kata, keliatanlah
itoe toekang kebon jang toea, siapa ada ber-
rama Ong Gie, djoestroe telah dateng ber-
koendjoengan ka lio roesak terszboet dengen
membekel oeewang perak, scembangannja
Tan Sie Hoedjin. ' |

Begitoe soeda bertemoe moeka, dengen
setjara pantes Ong Gie laloe mend alanken
kehormatan berdjoempa terhadep iapoenja
nona m:djtkan bersama bakal soceaminja, ke~
moedian menjampeken titah Hoedjin, jang
lantaran merasa bzlas-kesian pada itoe bakal
mantoe katiga, maka telah mengambil kete-
tepan boeat setiap boelan nanti menjoem-
bang oewang blandja sztjoekoepnja, hingga
diharep biarlah kedocea orang moeda ini tra-
oesa berdoeka atawa bersedth atas kemis-
kinannja, sedeng sekarang boeat pertama
Hoedjin prenta padanja menganterken itoe
sedjoemklah oewang, goena blandja iaorang
bagian boelan kasatoe, sedeng apabila ke-
koerangan, tiadalah halangan boeat lantas



mengasi tace. _ : |
Peng Kwi dan Sam Siotjia berbareng pada
mengatoerken trima kasi, seraja membilang:
,Oh, soenggoe kitaorang merasa tiada enak
sampe moesti membikin kaoe, orang toea,
tiapeken diri menempoeh perdjalanan jang
boekan deket, kita poen tiada bisa berboeat
laen, ketjoeali mengatoerken trima kasi. Be-
gitoe djoega di hadepan Lo Hoedjin, toe-
loenglah sampeken kitaorang ampoenja rasa
soekoer dan terharce atas itoe boedi-ketjin-
taan jang begitee besar.” ’
Toekang kebon itoe seabisnja meninggal-"
ken oewang soembangan tersebeet, tiada
brani berajalan lebi lama lagi, hanja laloe
berpamitan boeat sigra balik poelang mengasi
rapportan atas perkerdjaannja.
. Samentara di sini, ringkesnja boleh ditoe-
toerken bahoea Peng Kwi bersama Ong Po
Tjiam Siotjia, ternjata telah melangsoengken
perdjodoannja di itoe lio roesak, sedeng se-
mandjek itoe selandjoetnja Peng Kwi poenja
pengidoepan keliatan moelai beroba. Ia tiada
lagi pergi djalan mengemis di sepandjang
straat, oleh sebab oentoek marika soeami-
istri ampoenja makan dan pake sehari - hari,
- soeda mendapet tjoekoep toendjangan blan-
dja dari Hoedjin, jang saben-saben mengirim

'oekang kebon ka 110 boeat menganterken
mewang beras.

Tiada heran, sesoeda mendapet pengidoe-
2zn sedikit seneng serta pengrawatan jang
2djin dari sang istri jang menjinta segenep
nati, pelahan-pelahan Peng Kwi kel!atan be-
roepa gaga, aermoeka bertjahaja, toeboeh
sertamba-tamba gemoek, kaki-tangan poen
mendapet tenaga baroe, hingga perobahan
dirinja doeloe dan sekarang, seolah-olah ter-
Zapet perbedahan antara siang dan malem.

Tetapi sementara itoe, dalem seloerech
zota Tiang An seaken-aken terbit kegempe-
ran sana-sini orang rame bitjaraken halnja
Sam Siotjia dengen kemaoean sendiri soeka
menjerahken diri dalem tangannja satoe pe-
ngemis; boekan sadja begitoe, malah soepaja
ini tjerita bisa djadi semingkin menarik, orang
poen tiada loepa merembet-rembet namanja
Ong Oen; di mana ada dibilang, satoe pe-
. ngemis jang hina-dina, tiada kira dan tiada
disangka, bisa mendjadi mantoe katiga dari
satoe Ong Tjaij Siang jang maha-ageeng.

- Begitoelah, tamba hari ini tjeritadn tamba
tersiar loeas, sampe kedengeran di ampat
pendjoeroe dan di segala ploksok dari kota
radja, malahan anak-anak ketjil sekalipoen
ampir tiada ada satoe djoega jang tiada me-

o

ngetahoei, djangan kata kacem prempoean
jang oemoemnja soeka iseng moeloet, ter-
lebi poela sozka mentjari tace laen orang
poenja oeroesan.

Ini semoea tjoekoep membikin Ong Oen
sepantiasa rasaken daranja meloewap, maloe
dan mendongkol saling adoek begitoe heibat.

Dasar kemaoean Toehan, maka di sitoe
djoestroe telah terdjadi soeatoe hal jang amat
berkebetoelan 1 \
~ Itoe satoe hari, Ong Hoedjin sekoenjoeng-
koenjoeng ada bikin pertanjaan pada sitoz-
kang kebon, katanja:

,,Bugimana kaoe liat Sam Kho ]a amp0e~ -
nja roman serta keadaannja ?”

5/ ch;+ dawabn;a si penoenggoe kebon
jang toea, ,biarpoen Sam Kho Ja berada
di antara golangan orang miskin, tapi ke-
adaan romannja sama sekali tiada ada tje-
laannja. Diapoenja moeka poeti seperti batoe
Giok, matanja bertjahaja terang sebagi ber-
kredepannja bintang, kedoea daon koepingnj:
loear biasa besar dan pandjang, sedeng ke-
‘doea tangannja meliwatin loetoet. Kaloe sa-
dja menjalin pakean dan kopiah, orang tiada
aken brani mendoega kaloe dia itoe tjoema
ada satoe pemoeda jang miskin atawa dari
golongan jang berderadjad renda.”



.Kaloe begitoe,” kata Hoedjin dengen
oepa bangga, ,tjobalah kaoe pergi mengoen-
iang padanja dan bawa masoek dengen dja-
‘an pintoe blakang, akoe nanti menoenggoe
di Thia blakang boeat bikin pertemoean.”

Menerima ini prenta, orang toea itoe poen
dengen lekas berlaloe- dari sit‘oeb dan sesoe-
danja berselang sedikit lama kemoedian, ke-
| atanlah ia soeda balik kombali dengen ber-
sama-sama Sie Peng Kwi dan langsoeng
berdjalan masoek pintoe blakang. teroes da-
-eng ka roeangan terseboet. e e

Koetika berdjoempa dengen Lo Hoedjin,
‘raoeroeng ia goenaken itoe peradatan se-
moestinja, begimana satoe mantoe lagi ber-
djoempa mertoeanja, sedeng dari moeloetnja
ada memboeka soeara, katanja:

»Gak Boe Taijdjin jang terhormat, mantoe
jang goblok dan hina, Peng Kwi, dateng
berdjoempa, sekahan mengharep Gak Boe
ampoenja ke: lametan serta kewarasan. |

Mendenger ijapoenja soeara jang niaring
seoepama lontjeng, meliat iapoenja roman
jang tjakep dan gaga, Hoedjin merasa boe-
nga hati, seraja boeroe-boeroe prenta orang
berbangkit, ia membilang :

» Tiadalah heran, mengapa Po Tjiam soeda
menoemplekin antero hati jang berkasih atas

dirimoe, ternjata kaoepoznja roman sesoeng -
goenja tjoekoep tjakep, boekan pantesnja
tetep berada di kedoedoekan jang hina-dina.
Tjoema harozs diboeat seselan, si toea bangka
jang dogol terlaloe mata-doeitan, meloeloe
pandeng kekajaan dan membentji jang mis-
kin, zonder bisa membedaken antara jang
baek deagen jang boesroek.”

Kemoedian ia lantas prenta boedak ke-
pertjajaannja, sigra pargi ambil bawa dateng
limapoeloe thael perak, boeat trimaken pada
~ sang mantoe, sembari memesen katanja:

»Ja, moelai sekarang dan selandjoetnia,
biarlah kaoe soekaberjakin dan bergiat men-
tjari pladjaran, baek ilmoe soerat maoepoen
ilmoe perang, sebab kedoea - doeanja poen
ada mendjadi gegaman jang penting bagi
manoesia jang mentjari kebesaran dan ke-
- moeliadn nama. Djikaloe kemoedian sewak-
toe ongkos bladjar tiada tjoekoep, akoe ten-
toe bisa menoendjang setjoekoepnja, mela-
enken pengharepankoe satoe-satoenja di hari
blakang, jalah di waktoe kaoe beroleh ke-
moeliadn dan kedjajaan, hendaklah djangan
meloepaken dirikoe.” . ‘

Peng Kwi kombali membri hormat sem-
bari mengoetjapken trima kasi, aken kemoe-
dian dengen mengantongin itoe limapoeloe

thael, lantas berpamitan dari sang mertoea
prempoean jang berhati moelia itoe, berdja-
lan keloear dengen kombali mengambil dja-
lan pintoe blakang, kemoedian djalan mengi-
ter boeat meninggalken Siang Hoe; tapi
baroe sadja ia membiloek keloear dari ba-
gian sampingnja tembok roema, tiba-tiba ia
mendenger soeara gembreng jang rioeb,
berikoet soeara sentak-menjentak jang garang.
oentcek peringetid orang - orang jang. laloe~
lmtas dl d)alanan b>sar agar selekam]a me-

Itoelah ada Ong Oen dengen segala ocepa-
tjara kebesaran baroe poelang dari pergi
berkoendjoengan sobat- andenja. Dan se-
 koetika mana Peng Kwi tiada njana adanja
 itoe hal, hingga ia tiada dapet kesempetan
sama sekali boeat menjingkirin diri; sedeng
begitoe Ong Oen dari dalem djoli kebe-
toelan lebi siang telah menampak padarja.
Sigra djoega ia membri prenta pada pengi-
koet - pangikoetnja aken lantas menangkep
itoe pemoeda, marika itce poen dengen satoe
kali soeara penjaoetan, berbareng pada ma-
- djoe laksana binatang boeas menerkem kor-
ban, sekedjapan sad a Peng Kw1 soeda kena
diringkoek. ‘

Waktoe diri n]a soeda ditangkep Peng Kwi

laloe berseroe dengen soeara keras: :
,Wazn Ong) Hamba toch tizda berdosa, |
kenapa moesti ditangkep 7"’ . ‘
,Pengemis merangkep maling, atjapkali
kaoe soeka mengintip-intip gedong °Siang
Hoe, apa makscedmoe ? Djikaloe boekan
berniat hendak lakoeken pentjoerian?’ ‘
.He, orang-orangkoe ! Hajo lekas gledah
seantero badannja ini bangsat. Akoe tiada
pertjaja, bila tiada didapetken apa-apa jang
memboektken kedjahatannja.” /
Begitce penggledahan dilakoeken, begxtoe
lekas djoega dari kantongnja orang telah da-
pet itoe cewang limapceloe thael perak.
.Hm 1"’ kata lagi Ong Oenkemoedian de-
ngen mesem sindir, ,sematjem kaoe satoe
pengemis jang pagi makan sore tida, dari
mana bisa poenjaken cewang perak sebegim
banjaknja ? Soeda tentce ini semoea moesti-

nja ada berasal dari pentjoerian. Na, kaoe- -

orang ampoenja kewadjiban sekarang, adalah
selekasnja poekoel ini bangsat biar sampe
mampoes ! '

Pengikoet-pengikoetnja jang memang ke-
banjakan terdiri orang-orang kedjem, zonder
menoenggoe sampe dikeloearken prenta ka-
doea kalinja, sigra djoega dengen ganas dan
kalang-kaboet pada memoekoel dengen ge-

gaman kajoenja, hingga sekoetika itoe djoega
Peng Kwi keliatan djato bergoeling di tana,
aken kemoedian dengen bebrapa poekoelan
lagi, lantas Peng Kwi jang sial tiada bisa
berkoetik poela. Badan, kaki dan tangannija
antero soeda djadi kakoe begitoe roepa.
Kesian] | e .

Samentara itoe Tjaij Siang jang berhati
kedjem, koetika menampak Peng Kwi sceda
menggletak dengen keadaan mirip sebagi
mait, sedeng napasnja poen telah mandek
sama sekali, boekan sadja ia tiada perna
oendjoek pengrasaian berkesian barang se-
dikit, malahan dengen menoeding ka djoe-
roesan tana, ia masi teroes memaki dengen
roepa gregetan, katanja :

.Ja, pengemis jang menangkep maling!
Sesoenggoenja kioepoenja mati ada kebene-
ran sekali! Akoe sekarang telah beroentoeng -
bisa singkirin satoe pakoe dari dalem mata-
koe.* | &

- Sekoetika itoe, ia lantas prenta orangnja
lekas pergi panggil dateng kepala kampoeng
dari wijk terseboet; pada siapa, dikasi titah
soepaja selekasnja boleh angkoet ini mait
dan boeang sekenanja pada tana alas di loear
kota. Sedeng itce cewang limapoeloe thael
perak jerg btaicesen dapet digledesh dari



sakoenja sang korban, ‘Ong Oen sengadja

bagi-bagiken pertjoema pada semoea pengi-fi

koetnja.

Apabila ini semoea oeroesan soeda ber- ,
djalan beres, baroelah djolinja Ong Oen-
meneroesken perdjalanannja masoek ka dalem
gedong, sedeng iapoenja kemorkahan masi
~ sadja belon sirep betoel. e

Samentara itoe, tentang apa jang telah ke-
djadian barcesan, lebi siang oleh si toekang
kebon soeda dirapporiken péda Hoedjin;
maka di sitoe, begitoe meliat mata-idoeng-
nja sang .\so;eam_i:“ Tan Hoedjin sigra men-

damprat dengen sengit, hingga kombali ter- .

djadi pertjektjokan jang heibat sekali antara
kedoea soeami-istri jang toea itoe. '
‘Moelai di itoe hari, Hoedjin dengen soe-
aminja keliatan soeda tiada roekoen poela,
satoe sama laen tiada maoce sahng mengalah
tiada maoe bertjakepan. .
Adapoen tentang halnja si kepaa kam-s
poeng jang menoeroet titahmja Ong Sin
Siang telah membawa maitnja Peng Kwi
hoeat diboeang di tana alasan; Ong Siotjia-
djoega telah mendapet trima ini kabaran,
maka tempo itoe ada terdapet doea orang-
pengemis jang mendjadi temen dan kawan
paling kerip dari Peng Kwi; satoenja ber-

nama Ma Toa, sedeng jang laennja bernama
- Kang Haij, dari siapa djoega, Sam Siotjia
tadi mendapet denger itoe kabar, telah ber-
- .sama-sama dateng ka itoe tana kosong. Di
mana, iaorang bantoe mengangkatin mait itoe
dan bawa ka lio roesak.

Marika dapetken seloeroeh badanma Peng‘
. Kwi atas dan bawah, antero ada bekas-bekas
. kena dipoekoel, jaitoe koelit petja dan da-
ging bendjol-bendjol, hingga boleh dibilang
ampir tiada ada sebagian poen jang keliatan
- tinggal woetoeh Meliat ini keadaan jang ,
begitoe mengeresken, mengoend;oekin be-
gimana kedjem dan boeasnja itoe orang-
orang telah menjiksa sang soeami, nona kita
merasaken hatinja antjoer sekali. Ia, mena-
ngis dan meratap begitoe keras, sampe soe-
aranja pelahan-pelahan mendjadi serak, aken
achirnja seolah-olah abis sama sekali.

Aken tetapi, Ma Toa dan Kang Haij,
agaknja masi belon keilangan akal betoel-
betoel. laorang masi mempoenjai pikiran jang
tenang dan begitoelah dengen sabar marika
goenaken tangannja meraba dan mengoesoet
bagian dadanja sang koatjo, seraja kemoe-
,‘dian berkata : ‘

,Diam, Sie Toaso, diam! Danganlah ke-
soesoe bersedih sampe begini roepa. Ini



perkara agaknja tiada apa-apa. Tjob1  liag,

- di dadanja Sie Toako masi ada sedikit hawa

‘anget, maka boleh djadi Sie Toako hanja
telah pangsan lantaran mendapet itoe siksaan
jang terlaloe heibat. Tapi sebentar lagl dna'g
pasti bisa tersedar poela.” s

Mendenger ini perkataan, nona Po T)lam

- poen lantas brenti menangis, boeroe-boeroe;_«

meraba-raba bagian dadanja sang soeami dan
bener sekali kedapetan di sitoe ada terasa
Rawa anget, samentara' djantoengnja d)’oega"
terasa seolah-olah ada gontjangan jang pz-
lahan sekali. Aken tetapi, maskipoen begitoe,
" marika toch moesti merasa kebingoengan,
kerna tiada méngetahCei koedoe berdaja be-
gimana oentoe& tioba bikin orang bisa lekas
tersedar. :
Dasar belon adjal brepantang mati, maka -
djoega selagi itoe ketiga orang sedeng ke-
" bingoengan dan bersedihan di dalem lioc

roesak terseboet, tiba-tiba hal ini telah mem- -

bikin terkedjcet pada dewa Thau Pek Kim
| Seng dl atas langit

(Aken disamboeng).

